
 

 BANK XİDMƏTİNİN GÖSTƏRİLMƏSİNƏ DAİR ŞƏRTLƏR TOPLUSU 

(OFERTA) 

1.  İstifadə olunan anlayışlar. 

Bank - Bank fəaliyyətini həyata keçirmək üçün xüsusi lisenziyaya malik olan TuranBank Açıq Səhmdar Cəmiyyəti.  

Müştəri – Bank xidmətindən istifadə etmək məqsədi ilə Banka müraciət etmiş fiziki şəxs. Bu şərtlər toplusunda müştəri, 

əmanətçi, istifadəçi eyni mənalarda başa düşülür.  

Müştərinin eyniləşdirilməsi üçün Anket forması (MEA)-yüksək peşəkarlıq və etik qaydalara uyğun olaraq bankın müştəri 

qəbulu prosesində bank xidmətlərinin göstərilməsi üçün müştəri tərəfindən təsdiq edilərək banka  təqdim edilmiş, müştərinin 

şəxsi məlumatlarını özündə əks etdirən sənəd. 

Müraciət – Müştəri tərəfindən elektron sənəd dövriyyəsi vasitələri ilə identifikasiya məlumatlarından istifadə etməklə və/və 

ya Banka yaxınlaşmaqla bank xidmətlərindən istifadə edilməsinə dair iradə ifadəsi. 

Bank xidmətləri – Bank tərəfindən bu şərtlər toplusuna əsasən təklif edilən aşağıdakı məhsullar: 
 Bank hesabı - bank hesabının açılması, aparılması, bağlanması və bank hesabı üzrə əməliyyatların icra edilməsi; 
 Ödəniş kartları/debet kart - ödəniş kartlarının (plastik kart) əldə olunması və istifadə edilməsi; 

 Digital kart – banka gəlmədən, nağd pul əməliyyatı üçün nəzərdə tutulmayan, mobil və ya internet bankçılıq üzərindən 

nağdsız ödənişlərin aparılması üçün istifadə edilə bilən virtual debet kart;  

 Mobil telefon nömrəsi - Müştərinin şəxsi istifadəsində olan və müvafiq mobil operator tərəfindən Müştərinin adına 

qeydiyyata alınmış telefon nömrəsi; 

 Əvvəlcədən ödənilmiş digital kart - əvvəlcədən mədaxil edilmiş vəsait həcmində mal, iş və xidmətlərin dəyərinin 

ödənilməsinə imkan verən kart; 

 Depozit/əmanət – müddətli və ya tələbli, üçüncü şəxsin xeyrinə, yığım əmanətləri; 
 Elektron bankçılıq (E-bankçılıq)/mobil bank xidməti - müvafiq proqam təminatı, elektron autentifikasiya üsulu və 
kommunikasiya vasitələri ilə İstifadəçiyə məsafədən giriş təmin edilməklə aidiyyəti hesab üzrə bank əməliyyatının 
aparılması və/və ya məlumatın əldə edilməsi; 
 Saxlama xidməti – qiymətlilərin Bankda etibarlı və müddətli saxlanması;   
 Bank seyfi/depozit seyfinin icarəsi; 
Bank hesabı – müştərinin müvafiq müraciətinə əsasən açılan cari, sub, əmanət hesabları. 

Cari hesab - fiziki şəxslər üçün onların hesabına daxil olan pul vəsaitinin qəbul edilməsi və hesaba salınması, hesabdan pul 

vəsaitlərinin köçürülməsi və verilməsi, habelə hesab üzrə digər əməliyyatların aparılmasına dair sərəncamlarının yerinə 

yetirilməsi məqsədilə açılan bank hesabı; 

Əmanət hesabı –bank əmanəti müqaviləsinə əsasən müştərilərin pul vəsaitlərinin əmanətlərə cəlb edilməsi və müvafiq 

əməliyyatların aparılması üçün açılan hesab; 

Kart hesabı - kart vasitəsilə həyata keçirilən əməliyyatların uçotunun aparılması üçün açılan cari bank hesabı; 

Saxlanc - yüksək mühafizə əlamətlərinə malik olan yer; 

Saxlanc predmeti -  müştərinin, Bankın saxlancında saxlanılması üçün Banka təhvil verdiyi daşınar əşyalar; 

Depozit/əmanət - hesablanmış faizlər də daxil olmaqla, bankın milli və xarici valyutada qəbul etdiyi və müvafiq 

qanunvericiliyə və ya müqaviləyə əsasən geri ödəməli olduğu pul vəsaitləridir; 

Əmanətçi - bankda əmanəti olan, habelə qanunvericiliyə və/və ya müqaviləyə əsasən əmanətə sərəncam vermək hüququ olan 

şəxsdir; 

Debet kart (bundan sonra - kart) - nağdsız ödənişlərin aparılması və nağd pul vəsaitinin əldə edilməsi üçün istifadə edilən 

ödəniş aləti. Kartdan istifadə bu şərtlər toplusu, Azərbaycan Respublikası qanunvericiliyi, eləcə də kartın buraxılması və 

istifadə edilməsinə dair kart sahibi ilə bağlanmış beynəlxalq ödəniş sistemi (“Visa International / MasterCard Worldwide” 

və s.) qaydaları ilə tənzimlənir; 

Kart istifadəçisi - Bank ilə Müştəri arasında bağlanmış müqaviləyə uyğun olaraq adına cari hesab açılmış və ya müvafiq 

kart üzrə sərəncam vermək hüququ olan kart sahibi; 

Kart məlumatları - bundan sonra “kart məlumatları”) virtual kartın üzərində yazılmış bütün qeydlər: 16 rəqəmli nömrə, 

bitmə tarixi, CVV kod; 

Elektron sənəd mübadiləsi - elektron informasiya sistemində elektron sənədin nizamlanmış hərəkəti ilə bağlı informasiya 

prosesi; 

Elektron sənəd - informasiya sistemində istifadə üçün elektron formada təqdim edilən və elektron imza ilə təsdiq olunmuş 

sənəd;  

Elektron sənəd dövriyyəsi vasitələri - elektron sənəd dövriyyəsində istifadə olunan proqramlar, texniki vasitələr və 

texnologiyalar; 

Elektron cihaz - kompüter, telefon, mobil telefon, smartfon, ATM (bankomat- kartlarla nağd pulun verilməsi üçün istifadə 

olunan bank avtomatlarıdır), özünə xidmət (ödəniş) terminalları və bu məqsədlə istifadə edilə bilən istənilən digər                       elektron 

cihaz nəzərdə tutulur; 



Elektron imza - digər verilənlərə əlavə edilən və ya onlarla məntiqi əlaqəli olan, imza sahibini identikləşdirməyə imkan verən 

verilənlər, elektron, asan və şəxsi imzanın qanunvericiliyə uyğun olaraq sertifikatlaşdırılmış digər analoqu; 

SMS (Short Message Service) – qısa mətnli məlumatların göndərilməsi və qəbul edilməsi imkanı verən xidmət forması; 

Autentifikasiya məlumatları - MEA-da əks olunmuş şəxsiyyəti təsdiq edən sənədin seriya nömrəsi, fin kodu, mobil 

nömrəsi, elektron poçt ünvanı, bank xidmətlərindən istifadə üçün nəzərdə tutulmuş, müştərinin istifadəsində olan fərdi 

istifadəçi adı (login), parol (password), giriş kodu, təhlükəsizlik şifrəsi, təsdiq SMS şifrəsi, ödəniş kartının ŞEN-i, elektron 

imza və qanunvericiliklə nəzərdə tutulmuş müştərini eyniləşdirməyə imkan verən digər bu kimi məlumatların ayrı-ayrılıqda 

və/ və ya birgə istifadəsi nəzərdə tutulur. İdentifikasiya məlumatları müştərinin öz əl imzasının analoqu kimi qəbul olunur                                   və 

həmin məlumatlar müştəri tərəfindən Bank xidmətlərinin məsafədən (Banka yaxınlaşmadan) də alınması üçün istifadə 

olunur. 

Şifrə - İnternet (Elektron) Bank Xidmətindən istifadə zamanı təhlükəsizlik məqsədilə müştərinin eyniləşdirilməsi üçün 

istifadə olunan simvolların unikal ardıcıllığı; 

Elektron autentifikasiya-Elektron bankçılıq xidmətindən istifadə edərkən müxtəlif texniki və/və ya proqram təminatları 

(elektron imza, asan imza istifadəçi adı (login) və parol, şifrə (kod) vasitəsi ilə istifadəçinin və əməliyyatın avtorizasiyası 

prosesi; 

Elektron bankçılıq (E-bankçılıq) sistemi-müvafiq proqam təminatı, elektron autentifikasiya üsulu və kommunikasiya 

vasitələri ilə Müştəriyə (və ya istifadəçi) məsafədən giriş təmin edilməklə aidiyyəti hesab üzrə bank əməliyyatının aparılması 

və/və ya məlumatın əldə edilməsi üçün istifadə edilən baza; 

Məlumat xarakterli E-bankçılıq xidmətləri- məlumat xarakterli E-bankçılıq xidməti istifadəçi tərəfindən yalnız məlumatın 

əldə edilməsi məqsədi ilə istifadə edilir. Bu xidmət vasitəsilə İstifadəçi özünün bank hesabı, hesab üzrə aparılmış 

əməliyyatlar və s. barədə məlumat alır; 

  Əməliyyat xarakterli E-bankçılıq xidmətləri-ödənişlər etmək, əməliyyatlar aparmaq, vəsaiti hesabdan köçürmək, 

konvertasiya əməliyyatı aparmaq, hesabdan çıxarış almaq və digər xidmətləri aparmaq məqsədi ilə istifadə edilir;  

Oferta-tərəflərdən (Bank və müştəri) birinin müqavilə bağlamaq təklifi; Bağlanılacaq müqavilə hazırkı şərtlər toplusundan 

və xüsusi müqavilədən ibarətdir . Hazırkı sənəddə də şərtlər toplusu, bank xidmətinin göstərilməsinə dair şərtlər toplusu və 

ya oferta eyni məna ifadə edir.  

Aksept-Bank xidmətinin göstərilməsinə dair xüsusi müqavilənin imzalanması; 

Bank xidmətini göstərilməsinə dair xüsusi müqavilə - Çərçivə şərtləri ofertada (bu şərtlər toplusunda) müəyyən edilməklə 

bank xidmətinin göstərilməsini nəzərdə tutan, tərəflər arasında bağlanan müqavilədir. Hazırkı sənəddə bank xidmətinin 

göstərilməsinə dair xüsusi müqavilə və ya xüsusi müqavilə eyni məna ifadə edir. Xüsusi müqavilə konkret bank xidmətinə 

görə adlandırılır (bank hesabı üzrə xüsusi müqavilə, əmanət üzrə xüsusi müqavilə və s). Xüsusi müqavilə aksept hesab edilir 

və Ofertanın (bu şərtlər toplusunun) qəbul edilməsini təsdiq edir. Xüsusi müqavilə imzalandığı andan Ofeta xüsusi 

müqavilənin tərkib hissəsinə çevrilir;   

Ofertanın qəbul edilməsi - Bu şərtlər toplusunda və/və ya bank xidmətinin göstərilməsinə dair xüsusi müqavilədə qeyd 

edilmiş prosedura riayət edilməklə iradə ifadəsinin bildirilməsi, ofertanın aksept edilməsi;   
Çarbek (chargeback) - kart balansı üzrə həyata keçən və Müştərinin xidmət göstərdiyi şəxsin razılaşmadığı hər hansı 
əməliyyata Bankın kredit təşkilatına etməli olduğu geri ödəmə;  
www.turanbank.az - Bankın rəsmi inernet səhifəsidir (saytıdır). Bu şərtlər toplusunda internet sayt, veb sayt, internet 
səhifəsi eyni mənada istifadə olunur.  
Tariflər - Bankın göstərdiyi bütün xidmətlərə görə Bankın internet səhifəsində  qeyd olunan və Müştəri tərəfindən ödənilməli 

olan məbləğlər: komisyon (xidmət) haqları, cərimələr, faizlər və s. Tariflərdə edilən  dəyişikliklər internet səhifəsində 

yerləşdirildikdən sonra qüvvəyə minir və dəyişiklik edildiyi andan Müştəri tərəfindən qəbul edilmiş hesab olunacaqdır. 

Müştəri dəyişikliyi qəbul etmədikdə, bank xidmətindən istifadəni dayandıraraq, xidmətdən imtina edə bilər. Müştərinin Bank 

qarşısında pul ödənişinə dair öhdəliyi olduqda, öhdəlik bitdikdən sonra xidmətdən istifadəni dayandıraraq, imtina etmək 

hüququ vardır; 

Limit-Hesab və Kart Sahibi, eləcə də Kart İstifadəçisi tərəfindən icra edilən bank əməliyyatlarında (ödəniş, köçürmə, 

nağdlaşdırma və s.) nağd və ya nağdsız alınan, köçürülən pul vəsaitlərinin ümumi həcminə Bank tərəfindən tətbiq edilən 

məhdudiyyət və aşılmayacağı məbləğ; 

Skiminq – Kartın maqnit zolağındakı məlumatların qeyri-qanuni yolla əldə olunması, digər karta köçürülməsidir; 

Fraud- Ölkədaxili və ölkəxarici fırıldaqçılıq (itmiş/oğurlanmış ödəniş kartları (lost or stolen cards) ilə əməliyyatlar, hesabın 

və ya kart məlumatlarının ələ keçirilməsi (account takeover, fraudulent application) ilə əməliyyatlar, saxta/surəti çıxarılmış 

ödəniş kartları (counterfeit cards) ilə əməliyyatlar, kart təqdim edilmədən (Card not present) aparılmış əməliyyatlar və s. 

digər fırıldaqçılıq hadisələri) əməliyyatları;  

Şəxsi eyniləşdirmə nömrəsi (PİN -kod) - Bank tərəfindən kart sahibinə və ya onun tərəfindən vəkil edilmiş şəxsə təqdim  

edilən və kartla əməliyyatların həyata keçirilməsi zamanı kart istifadəçisinin tanınmasında istifadə olunan gizli şifrə; 

OTP (one-time password)- Bir kompüter sistemində və ya elektron cihazlarda yalnız bir əməliyyat üçün istifadə edilən  

birdəfəlik PİN və ya parol (şifrə). Qanunvericiliyə zidd olmadığı hallarda OTP həmçinin şəxsi imzanın analoqu hesab edilir.  

2. Ofertanın predmetinə dair şərtlər  

http://www.turanbank.az/
https://turanbank.az/
https://turanbank.az/


2.1. Bu sənəd bank xidmətinin göstərilməsi ilə bağlı TuranBank ASC-nin müştərilərə kütləvi təklifini – ofertasını əhatə edir. 

Hazırkı sənəd (oferta) Bankın rəsmi internet səhifəsində yerləşdirilir və bank xidmətlərinin göstərilməsi ilə bağlı tərəflərin 

hüquq və vəzifələrinin yaranmasına, eləcə də onlara xitam verilməsinə dair münasibətləri tənzimləyir. Konkret bank 

xidmətindən istifadə etmək istəyən müştəri bu şərtlərlə tanış oldudan sonra Bank ilə konkret bank xidmətinin göstərilməsinə 

dair xüsusi müqavilə (bank hesabı üzrə xüsusi müqavilə, əmanət üzrə xüsusi müqavilə, debet kart üzrə xüsusi müqavilə, 

digital kart üzrə xüsusi müqavilə və s.) bağlayır. Həmin müqaviləni imzalamaqla müştəri bu ofertanın şərtləri ilə tanış 

olduğunu və bu şərtləri qəbul etdiyini təsdiq edir.  

2.2. Bank müştəridən ofertanın şərtləri ilə tanış olmasını təsdiq edən ərizə verməsini tələb edə bilər. İstər  xüsusi müqavilənin, 

istərsə də ərizənin imzalanaraq Banka təqdim edilməsi hazırkı oferta üzrə aksept hesab edilir.  

2.3. Ofertanın şərtləri bu şərtlər toplusuna, eləcə də Azərbaycan Respublikasının Mülki Məcəlləsinin 405.2-ci, 407.1-ci, 408-

ci və 409-cu  maddələrinə əsasən müəyyən edilir. 

2.4. Bank xidmətinin konkret şərtləri bank xidmətinin göstərilməsinə dair xüsusi müqavilədə göstərilir.  

2.5. Hər hansı bir müştəri (və ya Bank) xüsusi müqaviləni ləğv etdikdə (və ya etibarsız hesab edildikə) həmin müştəriyə 

münasibətdə bu şərtlər toplusu da qüvvədən düşür.  

2.6. Şərtlər toplusunun şərtləri yalnız Bank tərəfindən birtərəfli qaydada dəyişdirilə bilər. Bank şərtlərə dəyişiklik etdikdə, 

həmin şərtlər internet səhifəsində yerləşdirilir.  

2.7. Bu şərtlər toplusundakı müddəalar, tələblər və şərtlər bütün bank xidməti növləri (müqavilələri) üçün nəzərdə 

tutulmuşdur.  

3. Bank hesabının açılması, aparılması və bağlanmasına dair şərtlər 

3.1. Bank Hesabının açılması və hesab üzrə əməliyyatların aparılması qaydası və şərtləri, hesab üzrə silinmələr: 

3.1.1. Hesabın açılması Müştəri tərəfindən gücləndirilmiş elektron imza və video zəng ilə müraciət etməklə və ya  
gücləndirilmiş müştəri autentifikasiyası və video zəng ilə müraciət etməklə və ya sənədləri (həmçinin məlumatları) təqdim 
etmək yolu ilə - bilavasitə banka gəlməklə həyata keçirilir. Sənədlərin və təqdim olunacaq məlumatların tam siyahısı AR 
Mərkəzi Bankı tərəfindən təsdiq edilmiş “Bank hesablarının açılması, aparılması və bağlanması Qaydaları”nın əlavələrində 
nəzərdə tutlmuşdur. Bank hüquqi riskləri idarəetmək məqsədi ilə əlavə sənədlər və məlumatların təqdim edilməsini öz daxili 
qaydalarında müəyyən edə və Müştəridən tələb edə bilər.  

3.1.2. Müştərinin Bankda bank hesabı mövcuddursa, məsafədən yeni bank hesabının açılması, o cümlədən hesabın 
açılmasına dair sənədlərin rəsmiləşdirilməsi qeyri-rezident fiziki şəxslər tərəfindən gücləndirilmiş elektron imza və video 
çəkiliş ilə, rezident fiziki şəxslər tərəfindən isə gücləndirilmiş elektron imza və ya gücləndirilmiş müştəri autentifikasiyası 
və video çəkiliş ilə həyata keçirilə bilər. Bu zaman bank video çəkiliş üsulunu riskli hesab etdikdə video zəngi tətbiq edə 
bilər. Nümayəndə vasitəsilə məsafədən bank hesabının açılmasına yol verilmir. 

3.1.3. Məsafədən hesab açılması ilə əlaqədar video çəkiliş və ya zəng zamanı Müştəri özü barəsində fərdi məlumatların 
toplanmasına razılıq səsləndirir.        

3.1.4. Müştərinin və benefisiar mülkiyyətçinin eyniləşdirilməsi üçün Mərkəzi Bankın qaydalarına (həmçinin bankdaxili 
qaydalara) əsasən əlavə sənədlərin təqdim olunması tələb edildikdə Müştəri sənədləri və məlumatları təqdim etməlidir. Əks 
halda Bank hesab açmağı və ya hesab üzrə xidmət göstərməyi dayandıra, habelə xüsusi müqaviləni birtərəfli qaydada ləğv 
edərək hesabı bağlaya bilər.  

3.1.5. Bu şərtlər toplusuna  əsasən hesab üzrə əməliyyatlar məsafədən də idarə edilə bilər.  

3.1.6. Müştəri məsafədən açılmış hesab üzrə əməliyyat aparmaq üçün bilavasitə Banka gəldikdə 3.1.1-ci bənddə göstərilmiş 
qaydalara əsasən məlumatları və sənədləri təqdim etməlidir. Bank Müştərinin Qaydalarda müəyyən edilmiş əlamətlər üzrə, 
habelə FATCA üzrə uyğunluğunu yoxlamalı, təqdim edilmiş məlumatlar və sənədlər əsasında xidmət göstərməlidir.  

3.1.7. Müştəri bank hesabı üzrə əməliyyatların aparılmasını səlahiyyətli nümayəndəsinə həvalə edə bilər. Bu halda 
nümayəndə imza nümunəsini, şəxsiyyətini təsdiq edən sənədi, notariat qaydada təsdiq edilmiş etibarnaməni,  eləcə də 
qanunvericilik aktlarında nəzərdə tutulmuş digər sənədləri Banka təqdim etməlidir. Etibarnamə ləğv edildikdə Müştəri bu 
barədə dərhal Banka yazılı qaydada məlumat verməlidir. Məlumatın verilməməsi və ya gec məlumat verilməsi ilə əlaqədar 
nümayəndə (təmsilçi) tərəfindən Müştərinin bank hesabına dair aparılmış əməliyyata görə Bank məsuliyyət daşımır.  

3.1.8. Qanunvericlik aktlarında və ya bu müqavilə ilə nəzərdə tutulduğu hallarda, habelə bank xidmətini qəbul etməyə imkanı 
olmadığı halda Bank hesab üzrə əməliyyatların aparılmasından imtina edə bilər.  

3.1.9. Bank verilmiş sərəncamın hesab sahibinin həqiqi iradəsini ifadə etməsinə, habelə nümayəndənin təqdim etdiyi 
etibarnaməyə dair şübhəli hallar aşkar edərsə bank hesabı üzrə hər hansı əməliyyatın aparılmasından imtina edə bilər.  

3.1.10. Bank Müştərinin hesabına göndərilmiş pul vəsaitini müvafiq ödəniş sənədinin (tələb olunduğu halda) Banka daxil 
olduğu günün ertəsi günündən gec olmayaraq hesaba daxil edir. Bank daxil olan vəsaitlə bağlı qanuna müvafiq olaraq 
sənədlər tələb etməsi və ya araşdırma aparması ilə əlaqədar  vəsaitin hesaba mədaxil edilməsini gecikdirə, araşdırmanın 
nəticəsindən asılı olaraq vəsaiti hesaba daxil etməkdən imtina edə bilər. 

3.1.11. Müştərinin və ya öhdəliyinin icrasına təminat verdiyi digər şəxsin Bank qarşısında pul şəklində ifadə olunan öhdəliyi 
(kredit borcu, faiz borcu, vurulmuş ziyanın ödənilməsinə dair qarşılıqlı razılaşma, icra qeydi, məhkəmə qərarı və s.) olarsa, 
Bank Müştərinin razılığı olmadan (həmçinin məhkəməyə müraciət etmədən və ya icra qeydi almadan)  onun Bankdakı 
hesabından həmin məbləğ(lər)i birdəfəyə və ya hissə-hissə silə bilər. Müştərinin hesabındakı pul vəsaiti özünün və ya başqa 
şəxslərin öhdəliklərinə görə girov qoyulduqda eyni qayda tətbiq edilir. Müştərinin hesabına səhvən köçürlmüş pul vəsaiti 
Bank tərəfindən onun razılığı olmadan silinə bilər.  



3.1.12. Bank hesabının açılması və əməliyyatların aparılması üçün Müştəri Bankın rəsmi internet saytında nəzərdə tutulmuş 
hallarda, qaydada və məbləğdə Banka xidmət haqqı (komisyon) ödəyir. Komisyonlar  Bank tərəfindən birtərəfli qaydada 
Müştərinin razılığı olmadan dəyişdirilə bilər və mütəmadi olaraq yenilənmiş məlumatlar Bankın rəsmi internet saytında 
yerləşdiriləcəkdir. 

3.1.13. Komisyon Bank tərəfindən Müştərinin razılığı olmadan onun hesabından silinə bilər. 

3.1.14. Bank Müştərinin bank hesabındakı vəsaitinə görə ona faiz ödəmir. Lakin Bank tərəfindən Bankın səlahiyyətli 
orqanının qərarı əsasında faizlərin ödənilməsi nəzərdə tutula bilər. 

3.1.15. Müştəri tərəfindən ödəmə nöqtələri (həmçinin onlayn ödəmələr) vasitəsilə aparılan mədaxil əməliyyatlarının Bankda 
müştərinin hesabına mədaxil olunduğu tarix Müştərinin vəsaiti mədaxil etdiyi tarixi hesab edilir. Xarici valyutada olan 
hesaba mədaxil üzrə milli valyuta ilə ödəmə aparılan hallarda (və ya əksinə) ödəniş Müştərinin hesabına mədaxil olunan 
tarixdə Bankda mövcud olan məzənnə ilə dəyişdirilir. 

3.1.16. Müştəri bank tərəfindən tətbiq edilmiş xüsusi proqram təminatları (mobil bank, internet bank, çağrı mərkəzi və s. 
digər) və ya digər texnoloji sistemlərdən (telefon, kompüter və digər) istifadə etməklə öz istifadəsində olan  mobil telefon 
nömrəsi vasitəsilə (Mobil telefon nömrəsi bank hesabının açılması, aparılması və bağlanmasına dair xüsusi müqavilədə qeyd 
edilir.) Bank tərəfindən eyniləşdirilə bilər, həmçinin bu şəkildə eyniləşdirilməklə elektron xidmətlərdən istifadə edə, bank 
tərəfindən təqdim olunmuş sistemlərin istifadə təlimatına uyğun olmaqla əməliyyatlar edə bilər. Sistemlərdən istifadə 
qaydaları müştərinin istifadə etmək istədiyi  sistemlərin “İstifadə təlimatı” adlı bölməsində yerləşdirilmiş olacaqdır. Mobil 
nömrənin və ya müvafiq sistemin quraşdırıldığı qurğunun digər şəxslər tərəfindən səlahiyyətsiz istifadəsinə, bu səbəbdən 
müştəriyə dəymiş ziyana görə Bank məsuliyyət daşımır. 
3.1.17. Bu oferta və bunun əsasında bağlanacaq bank hesabının açılması, aparılması və bağlanmasına dair xüsusi müqavilə 
Müştəriyə istənilən bank hesabının (cari, əmanət , kredit və s.) açılması üçün əsasdır.  

3.1.18. Müştəri tərəfindən bank əməliyyatlarının həyata keçirilməsi zamanı Bankın mülahizəsinə əsasən birtərəfli qaydada 
müəyyən limitlər (məhdudiyyətlər) tətbiq edilə bilər. 

3.2. Tərəflərin hüquq və vəzifələri: 

3.2.1.  Bankın hüquqları: 

3.2.1.1. Qanunvericilik aktlarında, habelə bu şərtlər toplusunda, eləcə də bank hesabının açılması, aparılması və 

bağlanmasına dair xüsusi müqavilədə nəzərdə tutulmuş hallarda və qaydada bank xidmətini göstərməkdən imtina etmək, 

habelə hesabı bağlamaq; 

3.2.1.2. Komisyonu Müştərinin bank hesabından akseptsiz silmək və ya ödənilməsini tələb etmək, xidmət haqqı üzrə tarif 

dərəcəsini birtərəfli qaydada dəyişmək; 

3.2.1.3. “Bank hesablarının açılması, aparılması və bağlanması Qaydaları”nın 6.1-ci bəndində nəzərdə tutulmuş yoxlama 

nəticəsində uyğunsuzluqlar müəyyən edildikdə 5 (beş) iş günü ərzində Müştəridən və ya onun səlahiyyətli nümayəndəsindən 

bunun səbəblərini açıqlayan məlumatların və onları təsdiq edən sənədlərin, habelə Qaydaların 3 nömrəli Əlavəsində 

göstərilmiş məlumatların yazılı (fiziki imza, gücləndirilmiş müştəri autentifikasiyası və ya gücləndirilmiş elektron imza ilə 

təsdiq olunmuş) şəkildə 30 (otuz) təqvim günü ərzində Banka verilməsini tələb etmək; 

3.2.1.4. Bir il müddətində Müştəri tərəfindən bank hesabı üzrə heç bir əməliyyat aparılmadıqda, bank hesabının açılması 

üçün sənədlər tam təqdim edilmədikdə, təqdim olunmuş sənədlərdə və ya verilmiş məlumatlarda qeyri-dürüst, təhrif olunmuş 

və ya ziddiyyətli məlumatlar olduqda, müştərinin, səlahiyyətli nümayəndəsinin və ya benefisiar mülkiyyətçinin eyniləşdirmə 

məlumatları PL/TMM Qanununun müvafiq maddəsində göstərilmiş siyahıda olduqda, Azərbaycan Respublikası Mülki 

Məcəlləsində nəzərdə tutulmuş hallarda və ya hesabdan qeyri-leqal məqsədlər üçün istifadə edildikdə bu müqaviləni 

Müştərinin razılığı olmadan birtərəfli qaydada ləğv etmək və hesabı bağlamaq; 

3.2.1.5. Xüsusi müqavilə ləğv edildikdə Müştərinin hesabını bağlamaq;  

3.2.1.6. Bu şərtlər toplusunda nəzərdə tutulmuş  hallarda pul vəsaitini Müştərinin bank hesabından Müştərinin razılığı 

olmadan silmək; 

3.2.1.7. Qanunvericilikdən və bu Ofertadan irəli gələn bütün hüquqlar. 

3.2.2. Bankın vəzifələri: 

3.2.2.1. Müştərinin bank hesabına daxil olan pul vəsaitini qanunvericiliyə müvafiq əlavə araşdırma tələb edilməzsə və 

araşdırmanın nəticəsindən asılı olaraq imtina etməzsə,bu müqavilədə nəzərdə tutulmuş müddətdə hesaba salmaq;  

3.2.2.2. Bu müqavildə nəzərdə tutulmuş müddətdə və qaydada hesab üzrə əməliyyatları icra etmək;  

3.2.2.3. Qanunvericilikdən və bu müqavilədən irəli gələn bütün vəzifələr. 

3.2.3. Müştərinin hüquqları: 

3.2.3.1. Hesabında olan pul vəsaitinə dair sərbəst şəkildə sərəncam vermək (qanunvericilikdə və bu müqavilədə olan 

istisnalar nəzərə alınmaqla); 

3.2.3.2. Məsafədən bank hesabının açılması və idarə edilməsi istisna olmaqla, bank hesabı üzrə əməliyyatların aparılması və 

ya hesaba dair sərəncam vermək hüququnu digər şəxsə həvalə etmək (notariat qaydada verilmiş etibarnamə əsasında); 

3.2.3.3. Qanunvericilikdən və bu Ofertadan irəli gələn bütün hüquqlar. 

3.2.4. Müştərinin vəzifələri: 

3.2.4.1. Bank hesabının açılması və əməliyyatın aparılması üçün müvafiq sənədləri təqdim etmək; 



3.2.4.2. Yoxlama nəticəsində uyğunsuzluqlar müəyyən edildikdə 5 (beş) iş günü ərzində bu uyğunsuzluğun səbəblərini 

açıqlayan məlumatların və onları təsdiq edən sənədlərin, habelə Mərkəzi Bankın “Bank hesablarının açılması, aparılması və 

bağlanması” Qaydaların 3 nömrəli Əlavəsində göstərilmiş məlumatların yazılı (fiziki imza, gücləndirilmiş müştəri 

autentifikasiyası və ya gücləndirilmiş elektron imza ilə təsdiq olunmuş) şəkildə 30 (otuz) təqvim günü ərzində Banka 

verilməsini təmin etmək. 

3.2.4.3. Cinayət yolu ilə əldə edilmiş pul vəsaitinin və ya digər əmlakın leqallaşdırılması və terrorçuluğun 

maliyyələşdirilməsinə qarşı mübarizə haqqında qanunvericilik aktlarına uyğun olmayan əməliyyatlara görə məsuliyyət 

daşımaq;   

3.2.4.4. Qanunvericilikdən və bu Ofertadan irəli gələn bütün vəzifələr. 

3.3. Digər şərtlər: 
3.3.1. Müştəri ilə Bank arasında bank hesabına aid olan və bu şərtlər toplusu ilə tənzimlənməyən digər məsələlər tərəflər 

arasında hesab açılarkən bağlanılacaq xüsusi müqavilə ilə tənzimlənəcək. Xüsusi müqavilə imzalandığı andan bu şərtlər 

toplusu xüsusi müqavilənin tərkib hissəsinə çevriləcək.  

3.3.2. Hesab müqaviləsi üzrə yaşayış yeri və ya hüquqi ünvanı dəyişən tərəf bu barədə digər tərəfə 10 (on) gün müddətində 

məlumat verməlidir. Eyni zamanda əgər Müştəri qeyri-rezidentdirsə (və ya bu müqavilə bağlandıqdan sonra rezidentlik 

statusu dəyişmişdirsə) bu barədə dərhal Banka  yazılı qaydada məlumat verməli və təsdiqedici sənədləri təqdim etməlidir. 

Əks halda hesabdakı pul vəsaitindən vergilərin silinməsi üçün Bank  məsuliyyət daşımır və bütün məsuliyyət Müştərinin 

üzərinə düşür.  

3.3.3. Müştərinin gücləndirilmiş elektron imza və ya gücləndirilmiş autentifikasiya yolu ilə təsdiq etdiyi xüsusi müqavilə və 

hesabın açılması üçün tələb olunan digər sənədlər yazılı qaydada təqdim edilmiş sənədlərə bərabər tutulur.  

3.3.4. Hesab müqaviləsinə əlavə və dəyişikliklər yazılı qaydada tərtib edilərək imzalanmalı və möhürlənməli, məsafədən 

idarə edildikdə isə elektron imza ilə təsdiq edilməlidir.  

3.3.5. Müştəri istənilən vaxt yazılı tələbini Banka bildirməklə, Bank isə 1 (bir) ay qabaqcadan yazılı xəbərdarlıq etməklə 

hesab müqaviləsini ləğv edə bilər.  

3.3.6. Hesab müqaviləsinin ləğvi bank hesabının bağlanması üçün əsasdır.  

4 Ödəniş kartlarına dair şərtlər  

4.1. Kart hesabının açılması, kartın verilməsi, hesab üzrə əməliyyatların aparılması qaydası və şərtləri, hesab üzrə 

silinmələr, kart istifadəsi üzrə limitlər: 

4.1.1. Bank Müştəriyə onun müraciəti əsasında hesab açır və debet kart verir. Bank hesabının açılması və hesab üzrə debet 

kartın verilməsi  4.3.1-ci bənddə qeyd edilən xüsusi müqavilənin imzalandığı tarixdə, hesab üzrə debet kartın verilməsi isə 

həmin müqavilədə qeyd edilmiş vaxt ərzində təmin ediləcəkdir. Hesabın açılması, habelə hesaba sərəncam verilməsi, 

hesabdan vəsaitin silinməsi, çıxarılması, üzərinə həbs qoyulması və s. ilə bağlı bu şərtlər toplusunun 3-cü bəndində qeyd 

edilmiş tələblər kart hesablarına da şamil olunur.   

4.1.2. Müştəri bank tərəfindən tətbiq edilmiş xüsusi proqram təminatları (mobil bank, internet bank, çağrı mərkəzi(call centre 

və digər) və ya digər texnoloji sistemlərdən (telefon və digər) istifadə etməklə öz istifadəsində olan mobil telefon nömrəsi 

vasitəsilə Bank tərəfindən eyniləşdirilə bilər, həmçinin bu şəkildə eyniləşdirilməklə öz hesabları və əməliyyatları barədə 

informasiya ala, həmçinin bank tərəfindən təqdim olunmuş sistemlərin istifadə təlimatına uyğun olmaqla əməliyyatlar edə 

bilər. Sistemlərdən istifadə qaydaları müştərinin istifadə etmək istədiyi  sistemlərin “İstifadə təlimatı” adlı bölməsində 

yerləşdirilmiş olacaqdır. Mobil nömrənin və ya müvafiq sistemin quraşdırıldığı qurğunun digər şəxslər tərəfindən 

səlahiyyətsiz istifadəsinə və bu səbəbdən müştəriyə dəymiş ziyana görə Bank məsuliyyət daşımır. 

4.1.3. Müştəri digər banklara məxsus bankomatlarda və texniki ödəniş vasitələrində əməliyyat apardıqda (köçürmə, 

konvertasiya, ödəniş və s.) həmin Bankın xidmət haqqı ümumi xidmət haqqına əlavə olunur. Digər bankların 

bankomatlarında və texniki ödəniş vasitələrində əməliyyat aparıldıqda xidmət haqqı hesabda olan vəsaitin qalığından tutulur. 

4.1.4. Bank mümkün ola bilən ziyanın qarşısını almaq üçün müəyyən etdiyi miqdarda sığorta depozitini tələb edə bilər və 

istədiyi vaxt bu miqdarı dəyişə bilər. Müştərinin  Banka verdiyi təminat plastik kartdan bu şərtlər toplusuna uyğun istifadə 

ilə bağlı yarana bilən borcların qaytarılması üçündür.  

4.1.5. Bank Müştərinin kart vasitəsi ilə apardığı əməliyyatın icra edilməsini  təmin etməlidir, bu şərtlə ki, həmin hesaba 

(hesabdakı pul vəsaitinə) dair müvafiq dövlət orqanı tərəfindən icra sənədi, sərəncam və ya müvafiq qərar verilməmiş olsun. 

4.1.6. Müştəri rezident şəxsdirsə kart hesabından apardığı vergiyə cəlb olunmalı əməliyyata görə vergilər tutularaq aidiyyəti 

üzrə dövlət büdcəsinə ödəniləcəkdir. Əgər Müştəri qeyri-rezidentdirsə (və ya xüsusi müqaviləni imzaladıqdan sonra 

rezidentlik statusu dəyişmişdirsə) bu barədə dərhal Banka yazılı qaydada məlumat verməli və təsdiqedici sənədləri təqdim 

etməlidir. Əks halda hesabdakı pul vəsaitindən vergilərin silinməsi üçün Bank məsuliyyət daşımır və bütün məsuliyyət 

Müştərinin üzərinə düşür.   

4.1.7. Müştərinin ölkə ərazisində kart ilə apardığı nağd və nağdsız əməliyyatların valyutası kart hesabının valyutasından 

fərqli valyutada olduğu halda əməliyyat zamanı məbləğin bloklaşdırılması Mərkəzi Bankın cari günə olan məzənnəsi və 

Bankın tədbiq etdiyi konvertasiya komisyonu ilə aparılır. Silinmə gününün məzənnəsi əməliyyat gününün məzənnəsindən 

fərqli olduqda, silinmə cari günə olan Mərkəzi Bankın məzənnəsi və Bankın tədbiq etdiyi konvertasiya komisyonuna uyğun 



olaraq aparılır. 

4.1.8. Bankın  Müştəriyə göstərdiyi xidmət üçüncü tərəfin (mobil operator, ödəmə nöqtələri, həmçinin onlayn ödənişlər və 

s.) vasitəsilə həyata keçirilirsə, həmin üçüncü tərəfin göstərdiyi xidmətin səviyyəsinə və keyfiyyətinə (ümumiyyətlə 

göstərilməməsinə) tətbiq edilən haqlara görə Bank heç bir məsuliyyət daşımır. 

4.1.9. Müştərinin istəyinə uyğun olaraq kart hesabı üzrə əlavə kart verilə bilər. Bu halda əlavə kartların təqdim edildiyi 

istifadəçilər barədə məlumat Müştəri tərəfindən təqdim edilmiş ərizədə qeyd edilir. Əlavə kartlarla aparılan bütün 

əməliyyatlar üzrə tam məsuliyyəti Müştəri  daşıyır. 

4.1.10. Müştəri kartdan qeyri-leqal, qumar oyunları, habelə cinayət yolu ilə əldə edilmiş pul vəsaitlərinin və əmlakların 

leqallaşdırılması və terrorçuluqla mübarizə haqqında qanunvericiliyin tələblərinə zidd məqsədlər üçün istifadə etdikdə, eləcə 

də kart hesabının üzərinə səlahiyyətli dövlət orqanının qərarı ilə sərəncam qoyulduqda Bank hesabı bloklaşdıraraq 

istifadəsinə qadağa qoyacaq.  

4.1.11. Kartının üzərində emitent və istifadəçini eyniləşdirməyə imkan verən məlumatlar, kartın nömrəsi, kartın qüvvədə 

olma müddəti, emitentin əlaqə telefonları göstərilir. 

4.1.12. Bank kartlardan istifadə təhlükəsizliyinin qorunması məqsədilə kartın istifadəsi üzrə “məsuliyyətin ötürülməsi 

qaydası”nın (liability shift rule) tətbiq edilmədiyi ölkələrdə limitləri təyin edə bilər. Həmin limitlər, Müştərinin Banka yazılı 

müraciəti əsasında ləğv edilə bilər. Bundan əlavə, Bank gündəlik nağd əməliyyatları üzrə limit müəyyən edə bilər və bu 

limiti birtərəfli qaydada dəyişə bilər. Təyin edilmiş ən son limitlər barədə məlumatlar Bankın məlumat portalından (Baş ofis, 

filiallar, vebsayt, çağrı mərkəzi (call centre-935) əldə edilə bilər.                                           

4.1.13. Bank Skiminq və Fraud əməliyyatlarına görə məsuliyyət daşımır və belə hallarda aparılmış əməliyyatlar nəticəsində 

Müştəriyə dəymiş ziyana görə Müştəri özü məsuliyyət daşıyır.Müştəri hər hansı səbəbə görə kartın üçüncü şəxslər tərəfindən 

istifadə edilməsi hallarında Bankın çəkəcəyi ziyanı ödəyəcəyini, özünün, yaxud  əlavə istifadəçinin və ya vərəsələrinin Bank  

qarşısında  heç bir tələb  irəli sürməyəcəklərini qəbul edir və öhdəsinə götürür. 

4.1.14. Müştəri hər hansı bir məntəqə və ya ATM-də kartın qəbul edilməməsində, hər hansı səbəb üzündən avtorizasiyaya 

etiraz edilməsində Bankın cavabdehlik daşımadığını qəbul edir.  

4.1.15. Kart hesabı  milli və ya xarici valyutada açılır. 

4.1.16. Ölkə daxili digər mənbələrdən (banklardan) hesaba mədaxil əməliyyatı cinayət yolu ilə əldə edilmiş pul vəsaitlərinin 

və əmlakların leqallaşdırılması və terrorçuluqla mübarizə haqqında qanunvericiliyin tələbləri gözlənilməklə aparıla bilər (bu 

cür əməliyyatlar Komplayens şöbəsi tərəfindən araşdırıldıqdan sonra icra ediləcəkdir).   

4.1.17. Müştəri mobil bank və ya internet bank üzərindən özünə məxsus olan istənilən plastik kartların PİN kodunu bərpa 

edə, dəyişdirə və yenisi ilə əvəz edə bilər. PİN kod mobil bank vasitəsi ilə dəyişdirildikdə və yeni PİN təyin olunduqdan 

sonra Müştəri nağdsız ödəniş aparmaq məqsədi ilə yeni PİN-ni aktivləşdirməlidir. Bunun üçün Müştəri kartı ATM-ə daxil 

edərək yeni PİN kodu yığmalıdır, əks halda Müştəri nağdsız ödəniş apara bilməyəcək.  

4.2. Tərəflərin hüquq və vəzifələri: 

4.2.1. Bankın hüquqları: 

4.2.1.1. Xidmət haqqını (komisyonun) Müştərinin bank hesabından akseptsiz silmək və ya ödənilməsini tələb etmək, xidmət 

haqqı üzrə tarif dərəcəsini, habelə gündəlik limiti (limit müəyyən olunduqda) dəyişmək;  

4.2.1.2. Mümkün ola bilən zərərin qarşısını almaq üçün sığorta depozitini  Müştəridən tələb etmək; 

4.2.1.3. Müştərinin Bank qarşısında pul vəsaiti ilə ifadə olunan öhdəliyi (kredit borcu, faiz borcu, vurulmuş ziyanın 

ödənilməsinə dair qarşılıqlı razılaşma, məhkəmənin qərarı və s.) olarsa Müştərinin razılığı olmadan onun bankdakı 

hesabından həmin məbləği birdəfəyə və ya hissə-hissə silmək;  

4.2.1.4. Əməliyyat vaxtı xarici valyutanın hesablaşma valyutasına konvertasiyası üçün əlavə komisyon haqqını və 

devalvasiya nəticəsində yaranacaq itkiləri Müştəridən almaq; 

4.2.1.5. Müştərinin hesabına səhvən daxil edilmiş vəsaiti hesab sahibinin sərəncamı olmadan silmək. Əgər Müştəri səhvən 

mədaxil edilmiş artıq pul vəsaitini  istifadə edibsə və dərhal qaytarmırsa həmin məbləği Müştərinin Bankda olan  istənilən 

hesabından (cari, depozit və s.) silmək; 

4.2.1.6. Müştəri bu şərtlər toplusunun (eləcə də 4.3.1-ci maddədə nəzərdə tutulmuş xüsusi müqavilə) şərtlərinə riayət 

etmədikdə, eləcə də  Müştərinin əməliyyatı qanunazidd və ya çirkli pulların yuyulmasında şübhə doğurduqda irəlidə 

araşdırma aparılması məqsədilə birtərfəli qaydada kartı bloklaşdırmaq və ya ləğv etmək; 

4.2.1.7. Xidmət tarifləri və şərtlərini birtərəfli qaydada dəyişmək, həmçinin müqavilədə nəzərdə tutulmayan, lakin gələcəkdə 

yaradılan yeni növ xidmətlər barəsində müştəriyə məlumat vermədən kartlar üzərində tətbiq etmək; 

4.2.1.8. Bu şərtlər toplusunda (eləcə də 4.3.1-ci maddədə nəzərdə tutulmuş xüsusi müqavilədə)  və qanunvericilik aktlarında 

nəzərdə tutulmuş hallarda bank hesabını Müştərinin razılığı olmadan bağlamaq, həmçinin kartı ləğv etmək;   

4.2.1.9. Qanundan və bu şərtlər toplusundan irəli gələn bütün hüquqlar.  

4.2.2. Bankın vəzifələri: 

4.2.2.1. Müştərinin bank hesabına daxil olan pul vəsaitini qanunvericiliyə müvafiq əlavə araşdırma tələb edilməzsə və 

araşdırımanın nəticəsindən asılı olaraq imtina etməzsə, müvafiq ödəniş sənədinin banka daxil olduğu günün ertəsi günündən 

gec olmayaraq hesaba salmaq; 

4.2.2.2. Müştərinin kart vasitəsi ilə apardığı əməliyyatın  icra edilməsini təmin etmək;   

4.2.2.3. “Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun 



maliyyələşdirilməsinə qarşı mübarizə haqqında” Azərbaycan Respublikası Qanununda və eləcə də digər qanunvericilik 

aktlarında nəzərdə tutulmuş qaydada əsaslı şübhəli məqamlar aşkar edərsə pul vəsaitini qəbul etmək və bu barədə 3 (üç) iş 

günü müddətində müvafiq dövlət orqanına məlumat vermək; 

4.2.2.4. Qanundan və bu şərtlər toplusundan (eləcə də 4.3.1-ci maddədə nəzərdə tutulmuş razılaşmalardan) irəli gələn digər 

vəzifələr. 

4.2.3. Müştərinin hüquqları: 

4.2.3.1. Bank hesabının açılmasını və debet kart verilməsini tələb etmək; 

4.2.3.2. Hesab qalığını artırmaq; 

4.2.3.3. Özünə aid bank sirrinin anlayışına daxil olan məlumatların qorunmasını tələb etmək; 

4.2.3.4. PİN kodunu dəyişmək;  

4.2.3.5. Debet kart vasitəsilə aparılmış əməliyyatlar haqqında hesabdan çıxarış almaq; 

4.2.3.6. Kart hesabları üzrə etiraz əməliyyatlarını (chargeback) qaldırmaq; 

4.2.3.7. SMS-Notification xidmətinə qoşulmaq; 

4.2.3.8. Bank Hesabını bağlamaq və kartı ləğv etmək;  

4.2.3.9. Qanundan və bu şərtlər toplusundan (eləcə də 4.3.1-ci maddədə nəzərdə tutulmuş razılaşmalardan) irəli gələn bütün 

hüquqlar.  

4.2.4. Müştərinin vəzifələri: 

4.2.4.1. Bank hesabının açılması üçün müvafiq sənədləri təqdim etmək; 

4.2.4.2. Azərbaycan Respublikasının  qanunlarına, ödəniş sistemlərinin qaydalarına, bu şərtlər toplusunun (eləcə də 4.3.1-ci 

maddədə nəzərdə tutulmuş razılaşmanın) şərtlərinə əməl etmək; 

4.2.4.3. Kart vasitəsilə iradəsindən asılı olmayan əməliyyatların aparılmasının qarşısının alınması məqsədilə kart üzərindəki 

məlumatları və Pin-kodu mühafizə etmək; 

4.2.4.4. Kartı itirdikdə, oğurlandıqda və ya hər hansı formada kart üzərindəki məlumatın üçüncü şəxsə keçməsindən 

şübhələndikdə dərhal Banka və ya Azəricard Prosessinq Mərkəzinə xəbər vermək və bloklaşdırmaq; 

4.2.4.5. Hesabına səhv mədaxil edilmiş vəsaiti dərhal Banka geri qaytarmaq; 

4.2.4.6. Rezidentlik statusunun dəyişməsi ilə bağlı Bankı dərhal yazılı qaydada  məlumatlandırmaq  və təsdiqedici sənədləri 

təqdim etmək; 

4.2.4.7. Kart hesabı bağlanmamışdan əvvəl aparılmış əməliyyat  baş vermiş texniki problem nəticəsində Bankın sistemində 

öz əksini tapmazsa pul vəsaitinin çatışmazlığı məlum olarsa, çatışmayan pul vəsaitini Bankın ilk tələbi ilə qaytarmaq; 

4.2.4.8. Ad, soyad, ünvan, imza və şəxsiyyətini eyniləşdirən məlumatların dəyişməsi barədə dərhal banka yazılı qaydada 

məlumat vermək; 

4.2.4.9. Hesabına daxil etdiyi və ya üçüncü şəxslər tərəfindən daxil edilən pul vəsaitinin qanunvericiliyə uyğun əldə edilməsi 

barədə düzgün məlumat vermək,  əks halda “Cinayət yolu ilə əldə edilmiş pul vəsaitlərinin və ya digər əmlakın 

leqallaşdırılmasına və terrorçuluğun maliyyələşdirilməsinə qarşı mübarizə haqqında” Azərbaycan Respublikası Qanununun 

və digər qanunvericilik aktlarının  (eləcə də bank nəzarəti orqanının müvafiq təlimat və qaydalarının) tələblərinin pozulması 

ilə əlaqədar tam şəkildə məsuliyyət daşımaq; 

4.2.4.10. Bank hesabının açılması, hesab üzrə əməliyyatların aparılması ilə əlaqədar Banka bu şərtlər toplusunda və xüsusi 

müqavilədə nəzərdə tutulmuş hallarda, qaydada və məbləğdə xidmət haqqı (komisyon) ödəmək və ya xidmət haqqının 

hesabından  mübahisəsiz qaydada silinməsinə etiraz etməmək; 

4.2.4.11. Bu hesabdan sahibkarlıq  fəaliyyəti ilə əlaqədar istifadə etməmək; 

4.2.4.12. Qanundan və bu şərtlər toplusundan (eləcə də 4.3.1-ci maddədə nəzərdə tutulmuş razılaşmadan) irəli gələn 

vəzifələr; 

4.3. Digər şərtlər: 

4.3.1. Müştəri ilə Bank arasında bank hesabı və debet karta aid olan və bu şərtlər toplusu ilə tənzimlənməyən digər məsələlər 

(kart hesabı ilə bağlı məlumatlar, debet kartın verilməsi və s.), həmçinin, debet kart növünün seçilməsi (universal debet kart, 

hesab və debet kart müqaviləsi və s.) tərəflər arasında hesab açılarkən bağlanılacaq xüsusi müqavilə ilə tənzimlənəcək. 

Xüsusi müqavilə imzalandığı andan bu şərtlər toplusu xüsusi müqavilənin tərkib hissəsi hesab ediləcək. 

4.3.2. Debet kart onun üz tərəfində göstərilmiş ilin və ayın son günü daxil olmaqla etibarlıdır. 

4.3.3. Müştəri kredit götürdükdə hesabın açılması üçün əlavə (xüsusi müqavilə istisna olmaqla) müqavilə bağlanmır, debet 

kart (hesab) müqaviləsinin şərtləri kredit məqsədi üçün açılmış hesaba da şamil olunur. Kredit məqsədi üçün açılmış hesabın 

nömrəsi kredit müqaviləsində göstərilir. 

4.3.4. Müştəri kartdan 6 (altı) aydan çox müddət ərzində istifadə etmədikdə (hesab üzrə əməliyyat aparmadıqda) Bank 

Müştəriyə məlumat vermədən kartı ləğv edə bilər. 

4.3.5. Müştəri kartdan qeyri-leqal, qumar oyunları, habelə cinayət yolu ilə əldə edilmiş pul vəsaitlərin və əmlakların 

leqallaşdırılması və terrorçuluqla mübarizə haqqında qanunvericiliyin tələblərinə zidd məqsədlər üçün istifadə etdikdə, eləcə 

də kart hesabının üzərinə səlahiyyətli dövlət orqanının qərarı ilə sərəncam qoyulduqda Bank hesabı bloklaşdıraraq 

istifadəsinə qadağa qoyacaq. 

4.3.6. Debet kart (hesab) müqaviləsi ləğv edilərkən hesabda pul vəsaiti olarsa və həmin pul vəsaiti üzərində sərəncam, icra 

sənədi, pulun ödənilməsinə dair müvafiq orqanların qərarı və eləcə də Müştərinin Bank qarşısında pul şəklində ifadə olunan 



öhdəliyi olmazsa pul vəsaiti Müştəriyə verilir və ya onun yazılı ərizəsi əsasında 7 (yeddi) gün müddətində ərizəsində 

göstərdiyi digər bank hesabına köçürülür.   

5. Digital karta dair şərtlər  

5.1. Şərtlər toplusunun bu bölməsi Müştəriyə digital kart hesabının (bundan sonra “hesab” adlanacaq) yaradılması və hesab 

üzrə hesablaşma-kassa əməliyyatlarının aparılması üçün bank xidmətlərinin göstərilməsi, Müştərinin isə ona göstərilən bank 

xidmətlərinə görə Bankın müəyyən etdiyi tariflər üzrə müvafiq xidmət haqqı (komisyon) ödəmək öhdəliyinə dair şərtləri 

əhatə edir. Müştərinin bank hesabı vardırsa, hesablaşma həmin hesab üzrə aparıla bilər.  

5.2. Kartdan istifadə etməklə hesab üzrə əməliyyatların aparılması qaydası Azərbaycan Respublikasının qanunvericiliyi, 

normativ xarakterli aktları, bu şərtlər toplusu, xüsusi müqavilə, həmçinin Bankın daxili qaydaları ilə müəyyən edilir. Müştəri 

Digital kart üzrə nağdlaşdırma, eləcə də köçürmə əməliyyatı apara bilməz. Nağdlaşdırma əməliyyatı yalnız bankdaxili 

qaydalarda və ya bankın səlahiyyətli orqanının qərarında nəzərdə tutulduğu hallarda, eləcədə kartın müddəti bitdiyi halda 

birbaşa filialın kassasında həyata keçirilə bilər.  

5.3. Müştəri bank xidmətlərinin haqqını (komisyonu) Bank tərəfindən müəyyən edilmiş Tariflər əsasında müvafiq əməliyyatı 

aparmamışdan əvvəl (və ya eyni vaxtda) ödəyir. Müştəri tərəfindən aparılan bütün əməliyyatlara görə komisyon haqqı Bank 

tərəfindən akseptsiz qaydada onun Hesabından silinir.  

5.4. Kart Azərbaycan manatında təqdim olunur. Digər valyuta növündə köçürülmüş vəsait kart hesabına mədaxil edildikdə 

və ya kart hesabından başqa valyuta növündə olan hər hansı hesaba pul köçürüldükdə Bank Müştəridən köçürmə komisyonu 

ilə yanaşı konvertasiya komisyonu da tutacaqdır.  

5.5. Müştəri Digital kart hesabında olan (və ya köçürülmüş) məbləğ həddində əməliyyat apara bilər. Məbləğdən artıq istifadə 

nəticəsində hesabda borc yarandıqda, Müştəri əməliyyat bitdiyi günün növbəti günündən gec olmayaraq pulun Banka 

qaytarılmasını təmin etməlidir.  

5.6. Kart məlumatları ilə əlaqədar təhlükəsizlik tədbirlərinə əməl olunmalıdır. Kart üzrə aparılmış əməliyyatlar Müştərinin 

iradəsi əsasında aparılmış hesab edilir.  

5.7. Tərəflər razılaşır ki, Müştəri Digital kartdan vergi tutulan fəaliyyət məqsədləri (ümumiyyətlə sahibkarlıq), idman və 

mərc oyunlarında iştirak etmək məqsədi ilə qanunsuz ödənişlər aparmaq üçün, eləcə də cinayət yolu ilə əldə edilmiş pul 

vəsaitinin və digər əmlakın leqallaşdırılması və terrorçuluğun maliyyələşdirilməsinə dair qanunvericiliyin tələblərinə zidd 

məqsədlə istifadə edə bilməz.  

5.8. Tərəflər razılaşır ki, gələcəkdə zərurət yarandığı halda Bank 1 (bir) iş günü qabaqcadan Müştərini məlumatlandırmaqla 

(Banka məlum olan mobil telefon nömrəsinə sms göndərməklə) bu Ofertanın şərtlərini birtərəfli qaydada dəyişə bilər.  

5.9. Kartdan istifadə etməklə əməliyyatların aparılmasında yaranmış hər hansı problem Bankın sərəncamında olmayan (digər 

şəxslərin idarə etdiyi) məlumat-informasiya sistemlərinin fəaliyyəti ilə əlaqədardırsa, Bank bu problemlərə görə Müştəri 

qarşısında məsuliyyət daşımır. Mübahisə yarandıqda, kartdan istifadə etməklə əməliyyatların aparılmasında yaranmış 

problemin Bankın sərəncamında olmayan (digər şəxslərin idarə etdiyi) məlumat-informasiya sistemlərinin fəaliyyəti ilə 

əlaqədar olmadığı Müştəri tərəfindən sübut edilməyincə, həmin problemə görə Bankın məsuliyyəti istisna olunur. 

5.10. Kartdan istifadə etməklə həyata keçirilən əməliyyatlar üzrə hesablaşmalar müvafiq yerli və ya beynəlxalq kart 

təşkilatlarının (“Visa” Inc., “MasterCard” Int., “UnionPay International” və digərləri) qaydalarına və bu şərtlər toplusuna 

uyğun şəkildə aparılır. 

5.11. Pul vəsaitindən vergilərin silinməsi üçün Bank  məsuliyyət daşımır və bütün məsuliyyət Müştərinin üzərinə düşür.  

5.12. Müştəri ilə Bank arasında Digital karta  aid olan və bu şərtlər toplusu ilə tənzimlənməyən digər məsələlər, tərəflər 

arasında bağlanılacaq digital karta dair xüsusi müqavilə ilə tənzimlənəcək. Xüsusi müqavilə imzalandığı andan bu şərtlər 

toplusu xüsusi müqavilənin tərkib hissəsi hesab ediləcək. 

5.13. Tərəflərin hüquq və vəzifələri: 

5.13.1. Bankın hüquqları: 

5.13.1.1. Müştəri tərəfindən bu şərtlər toplusunun və Digital kart xidmətinin göstərilməsinə dair xüsusi müqavilənin tələbləri 

pozulduqda, qeyri-leqal məqsədlər üçün istifadə edildikdə, təyin olunmuş limiti keçdikdə, kart hesabının təhlükəsizliyi və 

digər risklər baxımından kart xidmətinin göstərilməsini dayandırmaq, həmçinin  müqaviləni və kartı ləğv etmək;  

5.13.1.2. Göstərilmiş müvafiq bank xidməti müqabilində xidmət haqqını (komisyonu), digər valyutada köçürülmüş 

valyutanın hesaba  mədaxili və ya digər valyutada edilmiş əməliyyatlar ilə əlaqədar konvertasiya komisyonunu, istənilən 

əsasla yaranmış borcu, faizləri, cərimələri, dəbbə pulunu, eləcə də hesaba səhvən köçürülmüş pul vəsaitini Müştərinin 

Bankda olan istənilən hesabından (əmək haqqı. əmanət, cari və s.) Müştərinin razılığı olmadan silmək və ya bu tələblər 

barədə məhkəmədə iddia qaldırmaq;  

5.13.1.3. Bank xidmətlərinin göstərilməsinə görə müəyyən edilmiş Tariflərə birtərəfli qaydada dəyişiklik etmək; 

5.13.1.4. Müştəri kartdan istifadə limitlərinin aşması hesabında Banka borcunu dərhal geri qaytarmadıqda, borc qaytarıldığı 

günədək Mərkəzi Bankın uçot dərəcəsindən aşağı olmamaqla faizlər, eləcə də cərimələr hesablamaq; 

5.13.2. Bankın vəzifələri: 

5.13.2.1. Müştərinin müraciəti daxil olduqda, kart hesabını bloklaşdırmaq;  

5.13.2.2. Hesaba köçürülmüş pul vəsaitini növbəti gündən gec olmayaraq, hesaba yerləşdirmək; 



5.13.2.3. Müştəri tərəfindən aktiv edildikdə SMS-bildiriş xidmətini aktivləşdirmək;  

5.13.2.4. Bank, mübahisəyə səbəb olan əməliyyatlar barədə Müştərilərin ərizələrini nəzərdən keçirməli və Müştəri 

tərəfindən Ərizənin göndərildiyi gündən sonrakı 15 (on beş) iş gününü aşmayan bir müddətdə, mübahisənin həlli və ya 

imtinası barədə qərar qəbul etməlidir. 

5.13.3. Müştərinin hüquqları: 
5.13.3.1. Kart vasitəsilə internet və mobil bankçılıq üzərindən mal, iş, xidmətlərə görə hesablaşmalar aparmaq; 

5.13.3.2. Digital kart üzrə apardığı əməliyyatlar barədə hesabdan çıxarış və ya arayış almaq;  

5.13.3.3. Kartın ləğv edilməsini və xidmətin dayandırılmasını tələb etmək. 

5.13.4. Müştərinin vəzifələri: 
5.13.4.1. Bankın tariflərinə uyğun olaraq müəyyən edilmiş günlük, aylıq və ya illik (bankın müəyyən etdiyi qaydalara 

əsasən) limit həddində əməliyyat aparmaq, əks təqdirdə isə cərimələri ödəmək; 

5.13.4.2. Kartın ödəniş qabiliyyətli olması üçün hesabı lazımi miqdarda pul vəsaiti ilə təmin etmək; 

5.13.4.3. Aparılmış əməliyyatlarla əlaqədar xidmət haqqını (komisyonu) Banka ödəmək, bunun üçün hesabında pul vəsaiti 

olmasını təmin etmək; Hesabda pul vəsaiti olmadıqda Müştəri xidmət haqqının tutulması üçün hesabına pul vəsaiti 

yerləşdirməlidir; 

5.13.4.4. Hesabda olan pul vəsaitindən hər hansı qeyri-qanuni məqsəd, o cümlədən çirkli pulların yuyulması (qeyri-qanuni 

yolla əldə edilmiş gəlirlərin leqallaşdırılması) və terrorizmin maliyyələşdirilməsi üçün istifadə etməyəcəyinə təminat 

vermək və buna görə məsuliyyət daşımaq;  

5.13.4.5. Təqdim edilmiş mobil və digər əlaqə nömrələrinin dəyişildiyi təqdirdə Banka 2 (iki) təqvim günü ərzində məlumat 

vermək; 

5.13.4.6. Banka təqdim etdiyi məlumatların düzgünlüyünə görə məsuliyyət daşımaq. Adı, atasının adı və soyadı, eləcə də, 

ünvanı, telefon nömrəsi, şəxsiyyətini təsdiq edən sənəd və s. məlumatlar dəyişdikdə, bu dəyişikliklər edildikdən sonra 

növbəti 5 (beş) təqvim günündən gec olmayaraq bu barədə yazılı şəkildə Banka məlumat vermək; 

5.13.4.7. Kart məlumatlarının oğurlanması, üzərində təhriflər edilməsi və üçüncü şəxslər tərəfindən qanunsuz istifadə 

edilməsinin qarşısının alınması üçün bütün mümkün tədbirləri görmək;   

5.13.4.8. Kart məlumatlarının oğurlanması və üçüncü şəxslər tərəfindən qanunsuz istifadə edilməsi halları aşkarlandıqda, 

kartın üzərində təhriflər edildikdə Bankı, yaxud Banka xidmət göstərən Kart Prosessinq Təşkilatını dərhal 

məlumatlandırmaq;  

5.13.4.9. Kartla bağlı məlumatları əldə etmək üçün Bankın rəsmi saytı ilə mütəmadi olaraq tanış olmaq; 

5.13.4.10. Müştəri tərəfindən TuranBankın mobil əlavəsində qeydiyyatdan keçən zaman daxil edilmiş, Bank tərəfindən 

Müştəriyə, bu Oferta ilə nəzərdə tutulmuş (o cümlədən, TuranBank ASC-nin Digital kartı”nın rekvizitlərinin, TuranBank 

ASC-nin Digital kartı”ndan istifadə edilməklə həyata keçirilmiş hesablaşmalar haqqında bildirişlərin, Kartın 

möhkəmləndirilməsi zərurəti haqqında bildirişlər və s.-nin daxil edildiyi) SMS-lərin göndərilməsi üçün istifadə edilən 

Abonent nömrəsinin düzgünlüyü üçün məsuliyyət daşımaq. 

5.13.4.11. Hesablaşmaların Əməliyyatlar limitinin həcmini keçməsi hallarında, TuranBank ASC-nin Digital kartından 

istifadə etməklə hesablaşmalar həyata keçirməmək. 

6. Əmanət hesabının açılması, vəsaitlərin əmanətə qəbul edilməsi, sığortalanması və götürülməsi şərtləri 

6.1. Müştərinin müraciəti ilə əmanət hesabı əmanətin yerləşdirilməsi, faizlərin hesablanması və hesablaşmalar aparılması 

məqsədi ilə açılır. Əmanətçinin Bankın yalnız mövcud əmanət məhsullarından seçim etməklə, bu məhsulların şərtləri 

çərçivəsində əmanət yerləşdirmək hüququ vardır. Əmanətçinin Bankda mövcud olmayan məhsul və ya şərtlər əsasında 

əmanət yerləşdirilməsini və ya yerləşdirilmiş əmanətin şərtlərinin bankdaxili qaydalardan və şərtlərdən kənar formada 

dəyişdirilməsini tələb etmək hüququ yoxdur.  

6.2. Bank əmanət müqaviləsi şərtlərində nəzərdə tutuluş müddət tamam olduqda əmanət məbləğini Əmanətçiyə qaytarır və 

onun üçün müqavilədə nəzərdə tutulmuş faizlər ödəyir. Faizlər əmanət məhsulunun və əmanət müqaviləsinin şərtlərinə 

uyğun olaraq aylıq, rüblük, müddət sonunda və ya qabaqcadan ödənilə bilər.  

6.3. Bankla Əmanətçi arasında bütün hesablaşmalar Əmanətin qoyulduğu valyuta ilə aparılır. 

6.4. Vəsaitin əmanət hesabına daxil edilməsi nağd şəkildə kassa mədaxil sənədi (order və s.) tərtib edilməklə və ya nağdsız 

qaydada, yaxud da Müştərinin bankda mövcud olan bank hesabından elektron bankçılıq (Mobilbank/İnternetbank) vasitəsilə 

köçürmə yolu ilə təmin edilir.    

6.5. Faizlər Əmanətçi tərəfindən vəsaitin əmanət hesabına daxil edildiyi gündən sonra – növbəti  gündən hesablanır. 

6.6. Vəsait çıxarıldığı gün üçün faiz hesablanmır.   

6.7. Faizlərin hesablanması zamanı ay 30 gün, il 360 gün nəzərdə tutulur. 

6.8. Qanunda  və ya müvafiq normativ aktda nəzərdə tutulduğu hallarda əmanətə görə ödənilən faiz məbləğindən vergi 

tutulur və təyinatı üzrə büdcəyə köçürülür. Vergi qanunvericiliyinə uyğun olaraq əmanət məbləğinə hesablanmış faizlərdən 

dövlət büdcəsinə vergi ödənilərkən, Əmanətçi tərəfindən əmanət məbləğinin vaxtından əvvəl geri götürülməsi nəticəsində 

tutulmuş və dövlət büdcəsinə artıq ödənilmiş vergilərə görə Bank Əmanətçi qarşısında heç bir məsuliyyət daşımır. Bu halda 

Əmanətçi onun tərəfindən əmanət məbləğinin vaxtından əvvəl geri götürülməsi nəticəsində, ondan artıq tutulmuş və dövlət 



büdcəsinə ödənilmiş məbləğin geri qaytarılması prosedurunu vergi orqanına müraciət edərək özü aparır. 

6.9. Müddətli əmanətin müddəti  bitdikdə əmanət bu tarixdən sonrakı iş günü götürülə bilər. Əmanət götürülmədikdə və ya 

müqavilə pozulmadıqda əmanətin müddəti eyni müddətə uzadılır və faiz hesablanması davam edir. Bank müddətin 

uzadılmasından imtina edə, habelə faizləri də birtərəfli qaydada dəyişdirə (azalda) bilər. Bank əmanətin müddətini 

uzatmaqdan birtərəfli qaydada imtina edə bilər. Bu halda əmanətə görə faiz hesablanmır. 

6.10.  Əmanətçi müddətli əmanət müqaviləsində nəzərdə tutulmuş müddətdən əvvəl əmanətinin geri qaytarılmasını tələb 

edərsə, əmanət girov qoyulmamışdırsa, Bank  əmanət məbləğinin azı 1/4 hissəsini dərhal, qalan hissəsini ən geci 5 (beş) 

bank günü müddətində Əmanətçiyə qaytarmalıdır.  Bu Əmanətçiyə əmanətə görə ödənilməli olan faizlər xüsusi müqavilədə 

nəzərdə tutulmuş faiz dərəcəsi ilə deyil, Bankın tətbiq etdiyi faiz dərəcəsi ilə - 

 _ aydan _ ayadək - illik __%; 

 _ aydan _ ayadək - illik __%; 

 _ aydan _ ayadək - illik __% ödənilir. 

6.11. Müddətli əmanət müqaviləsinin müddətinin avtomatik uzandığı dövrdə müqavilə vaxtından əvvəl pozularsa 6.10-cu 

bəndə əsasən Bankın tətbiq etdiyi faiz dərəcəsi yalnız sonuncu uzadılmış dövrə şamil edilir.  

6.12. Tərəflər razılaşır ki, Bankın tətbiq etdiyi faiz dərəcəsi müddətli əmanət müqaviləsi vaxtından əvvəl pozulduğu və ya 

ləğv edildiyi istənilən hala, eləcə də əmanətin qanunla yol verilən istənilən hallarda vaxtından əvvəl silindiyi, köçürüldüyü, 

götürüldüyü hallara da tətbiq edilir. 

6.13.  Müddətli əmanət müqaviləsi üzrə əmanət məbləği Əmanətçi tərəfindən vaxtından əvvəl götürüldükdə, silindikdə, 

köçürüldükdə (və ya hər hansı səbəbdən müqavilə vaxtından əvvəl pozulduqda), həmin halın baş verdiyi günədək ödənilmiş 

faiz məbləği (əvvəlki müddətə görə hesablanmış və ödənilmiş faizlər istinsa olmaqla) bu şərtlər toplusuna əsasən Bankın 

tətbiq etdiyi faiz məbləğindən çox olduqda, artıq ödənilmiş faiz məbləği əmanətin əsas məbləğindən çıxılır və qalan əmanət 

məbləği ödənilir. 

6.14. Əmanətin, habelə faizlərin götürülməsi tarixi qeyri-iş gününə düşərsə, əmanət və faizlər həmin gün(lər)dən sonrakı ilk 

iş günündə götürülə bilər. Müddətin tamam olduğu tarixdən sonrakı qeyri-iş günləri üçün faiz hesablanmır.    

6.15. Əmanətçi tərəfindən əmanətin Banka nağd, köçürmə, yaxud da elektron bankçılıq vasitəsilə köçürülməsi/verilməsi 

vəsaitin hesaba daxil edilməsinə dair müvafiq halda elektron imza ilə elektron qaydada və ya kağız daşıyıcıda imza edilmiş 

mədaxil sənədi ilə təsdiq edilir. 

6.16. Faizlər Əmanətçi tərəfindən götürülməzsə, faizlərin hesabına artan məbləğə faizlər hesablanmır. 

6.17. Əmanətçi əmanət hesabı üzrə əməliyyatların aparılmasını səlahiyyətli nümayəndəsinə həvalə edə bilər. 

6.18. Bank əmanət hesabına dair verilmiş sərəncamın Əmanətçinin həqiqi iradəsini ifadə etməsinə, habelə nümayəndənin 

təqdim etdiyi etibarnaməyə və ya digər sənədə (vərəsəlik şəhadətnaməsi və s.) dair şübhəli hallar aşkar edərsə, əmanət 

hesabı üzrə hər hansı əməliyyatın aparılmasından imtina edə bilər.  

6.19. Əmanət Əmanətçinin özünün və ya digər şəxslərin öhdəliyinin təminatı kimi girov qoyulduqda,  həmin öhdəlik icra 

olunub başa çatdırılanadək Əmanətçi əmanətini geri götürə bilməz. Əmanət müqaviləsinin müddəti girov müqaviləsinin 

müddətindən əvvəl bitərsə, eyni qayda tətbiq edilir.  

6.20. Əmanətçi tərəfindən ödəmə nöqtələri (həmçinin onlayn ödəmələr, yaxud da elektron bankçılıq) vasitəsilə aparılan 

mədaxil əməliyyatlarının Bankda müştərinin hesabına mədaxil olunduğu tarix Əmanətçinin əmanəti mədaxil etdiyi tarix 

hesab edilir.  

6.21. Əmanətçi tərəfindən ödəmə nöqtələri (həmçinin onlayn ödənişlər, yaxud da elektron bankçılıq) vasitəsilə xarici 

valyutada olan hesaba mədaxil üzrə milli valyuta ilə ödəmə aparılan hallarda (və ya əksinə) ödəniş Bankda Əmanətçinin 

hesabına mədaxil olunan tarixdəki məzənnə ilə dəyişdirilir.  

6.22. Tərəflər razılaşır ki, əmanət məbləği Bankın faktiki sahibliyinə və nəzarətinə verilmişdir.  

6.23. Bank əmanətinə dair xüsusi müqavilə imzalandığı gün əmanət məbləği Banka verilməzsə və ya köçürülməzsə,  

müvafiq razılaşma qüvvədən düşmüş hesab edilir. 

6.24. Əmanətçi tərəfindən elektron bankçılıq sistemi və ya elektron imza vasitəsi ilə əməliyyat aparılmasına dair verilmiş 

sərəncamlar kağız daşıyıcıda tərtib edilmiş sənədlərlə (ödəniş tapşırığı, mədaxil və məxaric orderləri, kassa qəbzi və s.) eyni 

hüquqi qüvvəyə malikdir və bu cür sərəncamların icrası ilə əlaqədar yaranan zərərə və digər formada itkilərə görə Bank 

məsuliyyət daşımır. Bu cür texniki vasitələrdən istifadə edilməklə hesaba verilmiş sərəncam Əmanətçi tərəfindən verilmiş 

hesab edilir və Bank tərəfindən mübahisəsiz icra edilir. Onların oğurlanması və ya digər formada Əmanətçinin  

sahibliyindən çıxması, üçüncü şəxslər tərəfindən qanunsuz istifadə edilməsi, habelə Əmanətçinin özü tərəfindən səhv 

sərəncam verilməsi nəticəsində onun Bankda olan bütün hesablarından pul vəsaitinin silinməsi, köçürülməsi, oğurlanması 

və hər hansısa formada üçüncü şəxslərə ötürülməsi üçün Əmanətçi məsuliyyət daşıyır. Elektron imza itirildikdə, 

oğurlandıqda və digər formada onun sahibliyindən çıxdıqda, üçüncü şəxslər tərəfindən qanunsuz istifadə edildikdə 

Əmanətçi bu barədə dərhal aidiyyatı orqanlara məlumat verməklə elektron imzanı ləğv etdirməli, hesabların 

bloklaşdırılması üçün Banka məlumat verməlidir. 

6.25. Bankın əmanətlərin yerləşdirilməsi və əməliyyatların aparılması ilə bağlı elektron bankçılığa və ya elektron imzaya 

dair daxili qaydalarda birtərəfli qaydada dəyişikliklər etmək hüququ vardır. Bank bu və digər qaydalara əsasən xidmətlərdə, 

komissyonlarda, faizlərdə apardığı birtəfli dəyişiklikləri özünün veb saytında yerləşdirir.  

6.26. Əmanətçi tərəfindən hesabın açılması və aparılması ilə əlaqədar münasibətlər AR Mülki Məcəlləsi, Mərkəzi Bankın 



“Bank hesablarının açılması, aparılması və bağlanması” qaydaları, xüsusi müqavilə və bu şərtlər toplusu əsasında 

tənzimlənir. 

6.27. Əmanətçi ilə Bank arasında əmanət məbləğinə aid olan və bu şərtlər toplusu ilə tənzimlənməyən digər məsələlər 

(əmanət məhsulu, müddət, faiz və s.), həmçinin, əmanət növünün seçilməsi (müddətli və ya tələbli əmanət, yığım əmanəti 

və s.) tərəflər arasında əmanət yerləşdirilərkən bağlanılacaq əmanət müqaviləsi üzrə xüsusi müqavilədə nəzərdə 

tutulacaqdır. Xüsusi müqavilə imzalandığı andan bu şərtlər toplusu xüsusi müqavilənin tərkib hissəsi hesab ediləcək. 

6.28. Əmanətlərin sığortalanması və sığortalanmış əmanətlər üzrə kompensasiyanın ödənilməsi şərtləri:  

6.28.1. Bank 30 iyul 2007-ci il tarixdən Əmanətlərin Sığortalanması Fondunun (bundan sonra – Fond)  iştirakçısı olaraq (20 

saylı Şəhadətnamə) cəlb etdiyi əmanətə görə Fonda sığorta haqqı ödəyir və bu sığorta haqqı Əmanətçidən tutulmur. 

6.28.2. Əmanətçidən şərtlər daxilində bütün müvafiq valyutada qəbul edilmiş əmanətlər Fond tərəfindən sığortalanır.  

6.28.3. Sığorta hadisəsi - Bankın məcburi ləğvi və ya müflis elan olunması, Bankın Əmanətçi qarşısında əmanət üzrə 

öhdəlikdərinin yerinə yetirilməsinə məhkəmə tərəfindən moratorium tətbiq edilməsi barədə məhkəmə qərarının qüvvəyə 

minməsi və Bankın Əmanətçi qarşısında öz öhdəliklərini yerinə yetirə bilməməsi faktının maliyyə bazarlarına nəzarət orqanı 

tərəfindən təsdiq edilməsidir.  

6.28.4. Sığorta hadisəsi baş verdikdə, Fond aşağıdakı kütləvi informasiya vasitələrində Əmanətçiyə kompensasiya 

ödənilməsi yeri və vaxtı haqqında elan verir:  

a)  AzTV;  b)  İctimai TV;  c)  Azərbaycan qəzeti;  d)  Respublika qəzeti;  e)  Xalq qəzeti;   f) AzərTac informasiya agentliyi;  

g)  APA informasiya agentliyi. 

6.28.5. Kompensasiya almaq üçün Əmanətçi kütləvi informasiya vasitələrində göstərilən yerə yazılı ərizə ilə müraciət edir. 

Ərizəyə şəxsiyyət vəsiqəsi və ya şəxsiyyəti təsdiqləyən digər sənəd, əmanəti təsdiqləyən sənəd (mədaxil sənədi) və əmanət 

müqaviləsi əlavə edilir. Ərizənin verildiyi tarixdən 90 (doxsan) gün müddətində Fond tərəfindən Əmanətçiyə kompensasiya 

ödənilməlidir. Fond əmanətçilərin ərizələrini kompensasiya ödənişi haqqında bildirişi ilk dəfə dərc edildiyi gündən 

başlayaraq bir il ərzində qəbul edir. Əmanətçinin kompensasiya almaq hüququ Fondun kompensasiyaların ödənilməsi 

haqqında elanı ilk dəfə dərc etdiyi gündən 5 (beş) il müddətində saxlanılır. 

6.28.6. Aşağıdakı əmanətlər qorunan əmanətlərə aid edilmir: 

a) bankın Azərbaycan Respublikasının ərazisindən kənarda açılmış bölmələri tərəfindən cəlb olunmuş əmanətlər; 

b) cinayət yolu ilə əldə edilmiş pul vəsaitlərinin və ya digər əmlakın leqallaşdırılması və terrorçuluğun maliyyələşdirilməsi 

ilə bağlı şübhəli əməliyyatlar nəticəsində qanunvericiliyə müvafiq qaydada müəyyən edilmiş əmanətlər; 

c) cinayətin törədilməsi nəticəsində yaranması məhkəmə qərarı ilə təsdiq edilmiş əmanətlər;  

d) üzərinə həbs qoyulmuş əmanətlər; 

e) cəlb edildiyi günə xarici valyutada illik __ % - dən yuxarı, milli valyutada isə __% -dən yuxarı faiz dərəcəsi ilə qəbul 

edilmiş əmanətlər; 

f) fiziki şəxslərin sahibkarlıq fəaliyyəti ilə əlaqədar açdığı bank hesablarındakı 20 (iyirmi) min manatdan yuxarı pul 

vəsaitləri;  

g) fiziki şəxslərin bankın vəkalətli idarəetməsində olan pul vəsaitləri. 

6.28.7. Fond tərəfindən hər bir iştirakçıya bankda sığortalanmış əmanət üzrə əmanətin 100 faizi həcmində, lakin _____ 

(_____) min manatdan çox olmamaq şərtilə kompensasiya ödənilir. Notariusların depozit hesablarında olan fiziki şəxslərə 

məxsus pul vəsaitləri üzrə kompensasiya isə həmin pul vəsaitlərinin ______  faizi həcmində ödənilir.  

6.28.8. Fond sığorta hadisəsi baş verdikdə qorunmayan əmanətlər istisna olmaqla, qanunvericiliyə uyğun olaraq əmanət 

məbləğinə görə kompensasiya ödəyir.  

6.28.9. Sığorta hadisəsi baş verdiyi günə Əmanətçinin Bankda vaxtı çatmış  öhdəliyi  olduqda faizlər də daxil olmaqla, 

əmanət vaxtı çatmış öhdəliyin ödənilməsinə yönəldilir, əmanətin artıq qalan hissəsi Əmanətçiyə ödənilir.  

6.28.10. Fond kompensasiyanı milli valyutada olan əmanət üzrə manatla, ABŞ dollarında olan əmanət üzrə ABŞ dollarında, 

AVRO-da olan əmanət üzrə isə AVRO-da Əmanətçiyə ödəyir. Əmanət ABŞ dolları və ya AVRO-da olmadıqda 

kompensasiya bu valyutaların biri ilə sığorta hadisəsinin baş verdiyi günə Azərbaycan Respublikası Mərkəzi Bankının 

müvafiq valyutalar üzrə  müəyyən etdiyi rəsmi məzənnələr əsasında hesablanmış çarpaz məzənnə üzrə hesablanır və 

ödənilir. Fond əmanət üzrə faizlərı sığorta hadisəsinin baş verdiyi günə qədər hesablanmış məbləğdə Əmanətçiyə ödəyir.  

6.28.11. Əmanətçinin Bankda bir neçə əmanəti yaxud həmin əmanətlər həm milli həm də xarici valyutalarda olduğu zaman, 

Fond həmin əmanətləri toplayır və bir əmanət kimi milli valyutada kompensasiya olunur. Əmanətçinin Fondun hər hansı 

digər iştirakçı bankında olan əmanətinə isə ayrıca əmanət kimi baxılır və kompensasiya ödənilir.  

6.28.12. Əmanətçi aşağıda göstərilən ünvanda və ya əlaqə telefonları və elektron poçt vasitəsi ilə Fondla əlaqə saxlaya bilər: 

AZ1014, Bakı şəhəri, Bül-Bül prospekti 40 (faktiki ünvan AZ 1025, Bakı şəh., Babək pr.16); əlaqə tel: (99412) 596 65 91, 

596 65 92, 596 65 93; Faks: (99412) 596 65 94; e-mail: adif@adif.az; sayt: www.adif.az 

6.29. Tərəflərin hüquq və vəzifələri:  

6.29.1. Əmanətçinin hüquqları: 
6.29.1.1. Banka verdiyi əmanətin geri qaytarılmasını tələb etmək 

6.29.1.2. Banka verdiyi əmanətin sığortalanması ilə bağlı məlumat almaq; 

6.29.1.3. Bankla bağladığı əmanət müqaviləsinin və mədaxil sənədinin verilməsini tələb etmək. 

6.29.2. Əmənətçinin vəzifələri: 

http://www.adif.az/


6.29.2.1. Əmanət məbləğini xüsusi müqavilədə və bu şərtlər toplusunda nəzərdə tutulmuş şərtlər əsasında və  müddətdə 

Banka vermək; 

6.29.2.2. Banka verdiyi əmanətin qanunvericiliyə uyğun əldə edilməsi üçün məsuliyyət daşımaq; 

6.29.2.3. Əmanət girov qoyulduqda öhdəlik icra olunmadan əmanəti tələb etməmək;  

6.29.2.4. Elektron imza və ya mobil cihazın itirilməsi, oğurlanması və digər vasitələrlə onun sahibliyindən çıxması, üçüncü 

şəxslər tərəfindən qanunsuz istifadə edilməsinin qarşısının alınması üçün bütün mümkün tədbirləri görmək. 

6.29.3. Bankın hüquqları: 

6.29.3.1. Əmanətçi ilə müqavilə bağlayaraq pul vəsaitini əmanətə cəlb etmək; 

6.29.3.2. Əmanət şəklində yerləşdirilmiş pul vəsaitini istifadə etmək və gəlir əldə etmək; 

6.29.3.3. Əmanət girov qoyulduqda girov müqaviləsinin müddəti bitmədən və ya öhdəlik icra olunmadan əmanəti 

qaytarmamaq; 

6.29.3.4. Qanunla müəyyən edilmiş və ya müqavilədən irəli gələn digər hüquqları həyata keçirmək. 

6.29.4. Bankın vəzifələri:  
6.29.4.1. Əmanəti, həmçinin faizləri vaxtında və ya Əmanətçinin tələbi ilə qaytarmaq (əmanətin girov qoyulması halı 

istisna olmaqla); 

6.29.4.2. Əmanətçiyə aid bank sirrinin gizli saxlanmasını təmin etmək; 

6.29.4.3. “Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun 

maliyyələşdirilməsinə qarşı mübarizə haqqında” Azərbaycan Respublikası Qanununda və eləcə də digər qanunvericilik 

aktlarında nəzərdə tutulmuş qaydada əsaslı şübhəli məqamlar aşkar edərsə qanunvericiliyə uyğun tədbir görmək. 

6.30. Xüsusi müqavilədə ayrı qayda nəzərdə tutulmadıqda, əmanətin müddəti tamam olduqdan sonra əmanət götürülməzsə 

müddət xüsusi müqavilədə nəzərdə tutulmuş qaydada hər dəfə eyni müddətə uzadılmış hesab edilir. Bu cür uzadılma sayına 

məhdudiyyət qoyulmur. Buna baxmayaraq, Bank Əmanətçinin müqaviləsinin müddətini uzatmaqdan birtərəfli qaydada 

imtina edə bilər. Bank müddəti uzatmaqdan imtina etdikdə əmanət məbləğini əmanət hesabından Əmanətçinin cari 

hesabına daxil edir, əmanət Əmanətçi tərəfindən götürülənədək həmin hesabda  saxlanılır  və faiz hesablanmır.  

6.31. Bu müqavilə üzrə hüquqi ünvanı və ya yaşayış yeri dəyişən tərəf bu barədə digər tərəfə 10 (on) gün müddətində 

məlumat verməyə borcludur.  

6.32. Bu müqavilə tərəflərin hər birində bir nüsxə saxlanılmaqla, eyni hüquqi qüvvəyə malik 2 (iki) nüsxədə tərtib 

edilmişdir və tərəflərin imza və möhürü (müvafiq halda elektron imza)  ilə təsdiq edildikdən sonra qüvvəyə minir. 

6.33. Əmanətçi Bank tərəfindən hüquqları pozulduğu və ya iradı olduğu halda, TuranBank ASC-nin İstehlakçıların 

hüquqlarının müdafiəsi şöbəsinə (+994 (12) 510 79 11/22;  +994 (12) 935 çağrı mərkəzi vasitəsi ilə; www.turanbank.az) 

və ya Azərbaycan Respublikasının Mərkəzi Bankına (+994 12 493 50 58 nömrəsi və +994 12 966 qaynar xətti vasitəsi ilə) 

müraciət edə bilər.  

7. Elektron/mobil bankçılıq xidmətlərinin göstərilməsinə dair şərtlər  

7.1. Bank İstifadəçiyə məlumat və əməliyyat xarakterli E-bankçılıq (PC bankçılıq, internet bankçılıq və mobil bankçılıq) 

xidmətlərini göstərməyi, İstifadəçi isə bankdaxili qaydalara (səlahiyyətli orqanın qərarına) əsasən müəyyən edilmiş 

tariflərə uyğun olaraq xidmət haqqını (komisyonu) ödəməyi  öhdəsinə götürür. 

7.2. Bank E-bankçılığın əsas istiqamətləri olan PC bankçılıq, internet bankçılıq və mobil bankçılıq xidmətlərini təqdim 

etməkdə, istənilən vaxt xidməti dayandırmaqda sərbəstdir. Qəfil yaranmış texniki səbəblər və şübhəli əməliyyatlar istisna 

olmaqla, Bank xidməti dayandırdıqda ən azı 1 (bir) iş günü qabaqcadan istifadəçiyə mümkün olan texniki vasitədən istifadə 

etməklə (sms məlumatlandırma, elektron məktub və s) məlumat verir. 

7.3. İstifadəçi E-bankçılıq sisteminə (bundan sonra “sistem” adlanacaq) autentifikasiya üsullarından olan elektron 

autentifikasiya vasitələri ilə daxil ola bilər. İstifadəçi adı və parol xüsusi müqavilə imzalanarkən SMS vasitəsilə təqdim 

edilir. İstifadəçi parolu  məxfi saxlamalıdır. 

7.4. İstifadəçiyə onun yazılı müraciətini nəzərə alaraq bir neçə istifadəçi adı (və parol) təqdim edilə bilər. Həmin istifadəçi 

adları altında istifadəçi tərəfindən səlahiyyət verilən əməkdaşlar (işçilər) istifadə hüquqları çərçivəsində e-bankçılıq 

sistemindən istifadə edə bilərlər. Bank İstifadəçinin müraciətini nəzərə alaraq və ya  öz mülahizəsinə əsasən istifadəçi 

adlarının birini və ya bir neçəsini deaktiv edə, fəaliyyətini dayandıra və ya ləğv edə bilər.  

7.5. İstifadəçi sistemdən istifadə və məlumatlanma məqsədi ilə Banka daimi işlək vəziyyətdə olan mobil telefon nömrəsi 

təqdim etməlidir. İstifadəçi İnternet Bankinq səhifəsinə SMS vasitəsilə giriş etdikdə qeydiyyata alınan zaman ona SMS 

vasitəsilə göndərilmiş müştəri kodu və şifrədən istifadə edir. İstifadəçi şifrəni öz səhifəsindən dəyişə bilər. Sistemə Asan 

imza ilə daxil olduqda istifadəçi öz Asan imza nömrəsindən və İD-sindən istifadə edir. 

7.6. Bank tərəfindən İstifadəçiyə təqdim edilən məlumat və əməliyyat xarakterli E-bankçılıq xidmətinin istifadə növləri 

Bankın internet səhifəsində göstərilir. Həmin xidmətlərdən istifadə ilə əlaqədar xidmət haqqının (komisyonun) məbləği 

Bankın müqavilələrində (hesab müqaviləsi) və/və ya Bankın rəsmi internet səhifəsində göstərilir. 

7.7. Xidmət haqqı üzrə tarif dərəcələri Bank tərəfindən birtərəfli qaydada dəyişdirilə bilər. İstifadəçi xidmətdən istifadə 

etməmişdən əvvəl Bankın rəsmi veb saytına daxil olaraq  tariflərlə tanış ola bilər.   

7.8. İstifadəçi xidmət haqqının onun milli və ya xarici valyutada olan bank hesabından akseptsiz (mübahisəsiz) qaydada 

silinməsinə razılığını bildirir və göstərilmiş xidmətə uyğun olaraq Bank xidmət haqqını onun bank hesabından siləcəkdir. 

Əgər bank hesabındakı pul vəsaiti xarici valyutada olarsa, Bank xarici valyutanı Bankda mövcud olan məzənnəyə uyğun 

olaraq mübadilə (konvertasiya) edərək xidmət haqqının silinməsinə yönəldəcəkdir.     

7.9. Məlumat xarakterli E-bankçılıq xidməti vasitəsi ilə Bank Müştəriyə yalnız məlumatlar təqdim edir. Əməliyyat 

xarakterli E-bankçılıq xidməti vasitəsi ilə isə Bank Müştəriyə konkret əməliyyatlar etmək imkanı yaradır.   

7.10. İstifadəçiyə E-bankçılıq xidmətinin göstərilməsinin birinci vacib şərti, onun Bankın hesab, kredit, əmanət və s. xidmət 

növlərindən ən azı biri üzrə müştərisi olmasıdır. Başqa sözlə İstifadəçi Bankın müştərisi olarsa, E-bankçılıq xidməti təqdim 

edilə bilər. 

7.11. İstifadəçi ilə Bank arasında bağlanmış hesab, kredit, əmanət, girov, ipoteka, zaminlik, qarantiya və s. müqavilələrdən 

irəli gələn münasibətlər həmin müqavilələr əsasında tənzimlənir. Həmin müqavilələrlə hazırkı E-bankçılıq xidmətinin 

göstərilməsinə dair şərtlər toplusu və xüsusi müqavilə arasında ziddiyət olarsa, E-bankçılıq xidmətinin göstərilməsinə dair 

müqavilə bankın hesab, kredit, əmanət və s. müqavilələrinə zidd olmayan hissədə tətbiq edilə bilər.  

7.12. Bank  İstifadəçini “E-bankçılıq xidmətindən istifadəyə dair təlimat”ı ilə tanış edir. E-bankçılıq xidmətindən istifadə 

etməsi və ona təqdim edilmiş parolu, kodu və s. məxfi saxlaması barədə məlumatlandırır. 

7.13. Bank daxili qaydalarına uyğun olaraq server otağının, kommunikasiya vasitə və avadanlıqlarının, habelə elektron 

əməliyyatların həyata keçirilməsi üçün istifadə edilən proqram təminatının təhlükəsizliyini təmin edir, İstifadəçini 

autentifikasiya üsulları (elekton imza, asan imza, istifadəçi adı və parolu (və kod) ilə təmin edir, E-bankçılıq xidməti üzrə 

məsafədən həyata keçirilən hücumların qarşısının alınması tədbirlərini mütəmadi olaraq yerinə yetirir, “Cinayət yolu ilə 

əldə edilmiş pul vəsaitlərinin və ya digər əmlakın leqallaşdırılmasına və terrorçuluğun maliyyələşdirilməsinə qarşı 

mübarizə haqqında” Azərbaycan Respublikası Qanununun tələblərinə əsasən İstifadəçinin eyniləşdirilməsini və 

verifikasiyasını təmin edir.  

7.14. İstifadəçinin məlumat və əməliyyat xarakterli E-bankçılıq xidmətindən istifadəsi barədə məlumatlar - sorğuların sayı, 

xarakteri, sorğunu verən istifadəçi, tarixi və nəticəsi (məlumatın təqdim edilib-edilməməsi) - Bankın daxili informasiya 

sistemində sistemin texniki imkanları ilə yol verilən müddət ərzində saxlanılır.  

7.15. İstifadəçinin əməliyyat xarakterli E-bankçılıq xidməti vasitəsi ilə apardığı bank əməliyyatları üzrə aşağıdakı 

məlumatlar Bankın daxili informasiya sistemində “E-bankçılıq xidmətindən istifadəyə dair təlimat”da və qanunvericilik 

aktlarında müəyyən edilmiş müddət ərzində arxiv məlumatları şəklində saxlanılır: 

7.15.1. E-bankçılıq xidmətinin növü; 

7.15.2. əməliyyatın istinad nömrəsi; 

7.15.3. əməliyyatın həyata keçirilməsi tarixi və vaxtı; 

7.15.4. əməliyyatın təyinatı; 

7.15.5. əməliyyatın məbləği; 

7.15.6. əməliyyatın valyutası; 

7.15.7. emitent (ödəyiciyə xidmət göstərən) bankın və benefisiar (vəsait alana xidmət göstərən) bankın rekvizitləri; 

7.15.8. ödəyicinin və vəsaiti alanın rekvizitləri. 

7.16. Bank şəbəkəni, internet səhifəni, serverləri və kommunikasiya əlaqələrini sui-istifadə və hücum hallarına qarşı 

müdafiə etmək üçün uyğun təhlükəsizlik həllərinə və proqram təminatına malikdir. 

7.17. Bank şəbəkə, sistem, verilənlər bazası və təhlükəsizlik modulları kimi məntiqi və fiziki əhəmiyyət daşıyan resurslara 

girişə nəzarət etmək, izləmək və məhdudlaşdırmaq üçün müvafiq funksionallıqlara malikdir.  

7.18. Bank izlənilən əməliyyatlar barədə məlumat bazasına hər hansı əlavənin, dəyişikliyin və ya silinmənin loqlarını 

yaradır. 

7.19. Bank E-bankçılıq xidmətini İstifadəçiyə təqdim etməmişdən əvvəl aşağıdakı məlumatları kağız və ya elektron 

formada ona açıqlayır: 

7.19.1.1. avadanlıq, proqram təminatı və digər zəruri vasitələrin (antivirus proqramları, firewall və s.), həmçinin 

fərdiləşmiş təhlükəsizlik alətlərinin (PİNkod, E-token və s.) reyestri, texniki təsviri, onlardan düzgün və təhlükəsiz istifadə 

qaydası; 

7.19.1.2. sistemdə ödəniş əməliyyatının daxil edilməsi və avtorizasiyası və/və ya hər bir əməliyyatın nəticəsi də daxil 

olmaqla məlumatların əldə edilməsi mərhələləri; 

7.19.1.3. elektron autentifikasiya vasitələrinin və ya ödəniş əməliyyatının aparılması üçün avadanlıqların və proqram 

təminatının itirilməsi və ya oğurlanması zamanı görüləcək tədbirlər; 

7.19.1.4. fırıldaqçılıq və şübhəli hallar (fraud) aşkar olunduqda tətbiq olunan prosedurlar. 

7.20. Bank E-bankçılıq xidməti üzrə aparılan əməliyyatın məbləğindən, habelə risk səviyyəsindən asılı olaraq 

gücləndirilmiş istifadəçi autentifikasiya üsullarından istifadə edə bilər. 

7.21. Bank İstifadəçinin rahatlığı məqsədilə E-bankçılıq xidməti üçün vahid autentifikasiya üsullarını təqdim edə bilər. 

Başqa sözlə autentifikasiya üsulunu təqdim etmək Bankın hüququdur, lakin İstifadəçi müraciət edərək istəyini bildirərsə 

və Bankın proqram təminatı dəstəkləyərsə İstifadəçiyə digər autentifikasiya üsulundan istifadə imkanı yaradıla bilər.  

7.22. İstifadəçinin müəyyən edilmiş vaxt reqlamentindən kənar edilmiş hər bir əməliyyatı növbəti iş günündə icra edilir. 

7.23. İstifadəçi mobil bank və ya internet bank üzərindən özünə məxsus olan istənilən plastik kartların PİN kodunu bərpa 

edə, dəyişdirə və yenisi ilə əvəz edə bilər. PİN kod mobil bank vasitəsi ilə dəyişdirildikdə və yeni PİN təyin olunduqdan 



sonra İstifadəçi nağdsız ödəniş aparmaq məqsədi ilə yeni PİN-i aktivləşdirməlidir. Bunun üçün İstifadəçi kartı ATM-ə daxil 

edərək yeni PİN kodu yığmalıdır, əks halda İstifadəçi nağdsız ödəniş apara bilməyəcək.  

7.24. Tərəflərin hüquq və vəzifələri: 

7.24.1. Bankın hüquqları və vəzifələri: 

7.24.1.1. E-bankçılıq  xidmətindən istifadə üçün zəruri sənədlərin təqdim edilməsini İstifadəçidən tələb etmək; 

7.24.1.2. Qanunvericilik aktlarında (eləcə də AR Mərkəzi Bankının müvafiq təlimat və qaydalarında), habelə 8.4 və 8.5-ci 

bəndlərdə daxil olmaqla, bu şərtlər toplusu və bankdaxili qaydalardan irəli gələn hallarda E-bankçılıq xidmətinin 

göstərilməsini dayandırmaq və ya xitam vermək;    

7.24.1.3. Bu şərtlər toplusu üzrə xidmət haqqını (komisyonun) İstifadəçinin bank hesabından akseptsiz silmək; 

7.24.1.4. Xidmət haqqı üzrə tarif dərəcəsini dəyişmək; 

7.24.1.5. E-xidməti dayandırdıqda və ya ləğv etdikdə,  İstifadəçinin müraciəti əsasında səbəbləri barədə məlumat vermək;   

7.24.1.6. Xidmətin keyfiyyətli şəkildə yerinə yetirilməsini təmin etmək;  

7.24.1.7. Şəbəkəni, internet səhifəni, serverləri və kommunikasiya əlaqələrini sui-istifadə və hücum hallarına qarşı müdafiə 

etmək üçün uyğun təhlükəsizlik həlləri və proqram təminatı ilə təmin etmək, İstifadəçini şifrə və parollarla təmin etmək;  

7.24.1.8. Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun 

maliyyələşdirilməsinə qarşı mübarizə haqqında” Azərbaycan Respublikası Qanununda və digər qanunvericilik aktlarında 

nəzərdə tutulmuş hallarda İstifadəçi və onun istifadə etdiyi xidmət barədə məlumatı səlahiyyətli şəxsə/orqana vermək;   

7.24.1.9. Qanunvericilik aktlarından və bu şərtlər toplusundan irəli gələn bütün hüquq və vəzifələr. 

7.24.2. İstifadəçinin hüquqları və vəzifələri: 

7.24.2.1. Bankın xidmətlərindən istifadə etmək; 

7.24.2.2. Xidmətdən istifadə zamanı yaranmış çətinliklər və narahatçılıqlarla əlaqədar Banka müraciət etmək və aradan 

qaldırılmasını tələb etmək; 

7.24.2.3. Xidmətin dayandırılması və ləğv edilməsi üçün müraciət etmək;  

7.24.2.4. Xidmət haqqını ödəmək, bunun üçün bank hesabında yetərli məbləğdə pul vəsaitinin olmasını təmin etmək; 

7.24.2.5. Xidmətdən qanunvericilik aktlarında, bank daxili qaydalarda və bu şərtlər toplusunda müəyyən edilmiş şərtlər və 

məhdudiyyətlər nəzərə alınmaqla istifadə etmək;  

7.24.2.6. Parol, kod və məxfi saxlanması zəruri olan məlumatlar oğurlandıqda, itirildikdə və ya İstifadəçinin iradəsinə zidd 

olaraq başqasının istifadəsinə keçdikdə bu barədə dərhal Bankı məlumatlandırmaq; 

7.24.2.7. Parol, kod və məxfi saxlanması zəruri olan məlumatların oğurlanması, itirilməsi və ya İstifadəçinin iradəsinə zidd 

olaraq başqasının istifadəsinə keçməsi ilə əlaqədar vurulmuş zərərə görə məsuliyyət daşımaq;  

7.24.2.8. Bu şərtlər toplusunun, eləcə də elektron bankçılığa dair razılaşma bağlanması ilə əlaqədar tələb olunan 

məlumatları düzgün və tam şəkildə, xüsusi müqavilə bağlananadək təqdim etmək;    

7.24.2.9. Qanunvericilik aktlarından, bank daxili qaydalardan və bu şərtlər toplusundan irəli gələn bütün hüquq və 

vəzifələr. 

7.25. İstifadəçi ilə bank arasında e-bankçılığa  aid olan və bu şərtlər toplusu ilə tənzimlənməyən digər məsələlər, tərəflər 

arasında bağlanılacaq elektron bankçılıq xidmətlərinin göstərilməsinə dair xüsusi müqavilə ilə tənzimlənəcək. Xüsusi 

müqavilə imzalandığı andan bu şərtlər toplusu xüsusi müqavilənin tərkib hissəsi hesab ediləcək. 

8. Saxlama xidmətinin göstərilməsinə dair şərtlər  

8.1. Saxlama münasibətlərinin əsas şərtlərinə görə Müştəri özünə məxsus olan daşınar əşyanı (bundan sonra Saxlanc 

predmeti adlanacaq) Bankın yüksək mühafizə əlamətlərinə malik olan saxlancında  saxlanılması üçün Banka təhvil verir, 

Bank isə saxlanc predmetinin saxlanılmasını təmin edir və müqaviləyə xitam verildikdən sonra Müştəriyə qaytarır. Saxlanc 

predmeti xüsusi müqavilədə nəzərdə tutulmuş qaydada Banka təhvil verilir.  

8.2. Müştəri xüsusi müqaviləni bağlamaqla təminat verir ki, saxlanc predmeti olan əmlak başqa müqavilə üzrə girov 

predmeti deyil, iddia yönəldilməyib, cinayət yolu ilə əldə edilməyib və üzərinə həbs qoyulmayıb.  

8.3. Müştəri saxlamaya verdiyi əşyanın  xarakteri və digər xüsusiyyətləri ilə əlaqədar Bankın düşdüyü zərərin əvəzini 

ödəməlidir . Amma əşyanı saxlamaya verərkən onun təhlükəli xassələri  barədə Banka bildiriş verdiyi hallar istisna təşkil 

edir. 

8.4. Bankın saxlancında saxlanılan, Müştəriyə məxsus saxlanc predmetinə görə əmələ gələn hər hansı neqativ hala, saxlanc 

predmetinin təbii aşınmasına və/və ya məhv olmasına görə Bank cavabdеh dеyil.  

8.5. Saxlanc predmetinin məhv olması və dəyərinin azalmasına görə məsuliyyət Müştərinin üzərinə düşür. Saxlanc 

predmetinin məhv olması və ya zədələnməsinə görə Bank o halda məsuliyyət daşıyır ki, bu hallar onun qəsdən və ya qərəzli 

təqsirindən baş vermiş olsun. 

8.6. Bank Müştərinin tələbi ilə saxlanc predmetini onun girov qoyulması və ya tələb yönəldilməsi halları istisna olmaqla 

qaytarmalıdır. Saxlama üçün konkret müddətin təyin edildiyi halda da bu müddəa həmişə qüvvədədir.  

8.7. Əşya onun saxlandığı yerdə qaytarılır. Bank saxlanc predmetini Müştərinin ünvanına çatdırmağa borclu deyildir. 

Saxlanc predmeti Müştərinin  xərcləri hesabına və Müştərinin riski ilə qaytarılır. 

8.8. Bu şərtlər toplusunda və xüsusi müqavilədə müəyyən edilən əsaslardan hər hansısa biri mövcud olduqda Bank müvafiq  



razılaşmaya (xüsusi müqaviləyə) xitam verir və Müştəridən saxlanc predmetini 2 (iki) iş günü müddətində geri götürməyi 

tələb edir (saxlanc predmetinin Banka  girov qoyulması halı istisna olmaqla).  

8.9. Bankın (Müştəriyə xidmət göstərən filialın/struktur bölmə, şöbə) bir binadan digər bir inzibati binaya köçməsi halında 

saxlanc predmetini də yеni binaya daşımaq hüququ vardır.  

8.10. Saxlanc predmetinin qiymətəndirilməsi, zərfə qoyularaq saxlanması, girov qoyulması qaydası xüsusi müqavilə ilə 

tənzimlənir.  

8.11. Tərəflər razılaşır ki, Müştəri saxlanc zərfində olan saxlanc predmetini özünün və hər hansı digər şəxsin Bank 

qarşısında olan öhdəliklərinin təminatı kimi girov qoya bilər. Saxlanc predmeti girov qoyulduqda girov müqaviləsi saxlanc 

zərfi açılmadan, xüsusi müqavilədə,  eləcə də qiymətləndirmə aktında qeyd edilmiş eyniləşdirici məlumatlar (əşyanın adı, 

sayı, çeşidi, əyarı, çəkisi və s.) əsasında tərtib ediləcəkdir. Tərəflərin istəyindən asılı olaraq zərf açılaraq yenidən baxış və 

qiymətləndirmə keçirilə bilər.  

8.12. Saxlanc predmeti girov qoyulduqda xüsusi müqavilə üzrə saxlamanın müddəti girov müqaviləsinin müddətinə uyğun 

olaraq uzadılmış hesab edilir. Tərəflər razılaşır ki, saxlanc predmetinin girovu olduğu öhdəlik tam icra olunmadan Müştəri 

saxlanc predmetini tələb edərək (Bank və/və ya Girov saxlayandan) ala bilməz.  

8.13. Saxlanc predmeti girov qoyulduqda, saxlanc predmetinin üzərində (həmin andan Yüklülük predmeti hesab edilir) 

“Daşınar Əmlakın yüklülüyü haqqında” AR Qanunu  ilə nəzərdə tutulmuş qaydada Bankın sahiblik hüququ yaranır və 

girov müqaviləsi bağlanması ilə əlaqədar həmin əşyalar Bankın sahibliyinə verilmiş hesab edilir.  

8.14. Girovda olan saxlanc predmetinə Bankın tələbi ilə tutma qanunvericilik aktlarına, bu müqaviləyə və girov 

müqaviləsinə əsasən yönəldilir.  

8.15. Saxlanc predmetinin üzərində məhkəmənin və digər orqanın qərarı ilə həbs qoyulduqda, habelə ona tutma 

yönəldildikdə Bank Müştəriyə məlumat verməlidir.   

8.16. Müştəri ilə bank arasında yaranan münasibətlər bu şərtlər toplusu və Saxlama xidmətinin göstərilməsinə dair xüsusi 

müqavilə ilə tənzimlənir. Xüsusi müqavilə imzalandığı andan  bu şərtlər toplusu xüsusi müqavilənin tərkib hissəsi hesab 

ediləcək. 

8.17. Tərəflərin hüquq və vəzifələri: 

8.17.1. Bankın vəzifələri: 

8.17.1.1. Saxlanc predmetini xüsusi müqavilə ilə müəyyən edilmiş müddət ərzində təhlükəsiz şəraitdə saxlanmasını təmin 

etmək; 

8.17.1.2. Qanunvericilikdə nəzərdə tutulmuş hallar istisna olmaqla, Müştəri ilə bağlanılan müqavilənin məxfiliyinə 

qarantiya vermək; 

8.17.1.3. Bu şərtlər toplusunun və  xüsusi müqavilənin şərtlərinə əməl etmək; 

8.17.1.4. Bu şərtlər toplusundan, xüsusi müqavilədən və qanunvericilikdən irəli gələn digər vəzifələr. 

8.17.2.  Bankın hüquqları: 
8.17.2.1. Müştərinin bank qarşısında hər hansı ödənişlə bağlı icra edilməmiş öhdəliyi yarandıqda və ya girov qoyulmuş 

saxlanc predmeti üzrə öhdəlik icra edilmədikdə və ya lazımınca icra edilmədikdə saxlanc predmetinə tutma yönəltmək;  

8.17.2.2. Girovda olması və ya tələb yönəldilməsi halı istisna olmaqla, xüsusi müqavilənin müddəti bitdiyi gündən saxlanc 

predmetinin geri götürülməsini tələb etmək,  5 il ötdükdən sonra saxlanc predmetini özgəninkiləşdirmək;  

8.17.2.3. Bu şərtlər toplusundan, xüsusi müqavilədən və qanunvericilikdən irəli gələn digər hüquqlar. 

8.17.3.  Müştərinin vəzifələri: 
8.17.3.1. Saxlanc predmetinin başqa müqavilə üzrə girov predmeti olmaması, iddia yönəldilməməsi, cinayət yolu ilə əldə 

edilməməsi və üzərinə həbs qoyulmaması ilə bağlı Bank tərəfindən hər hansı sübutlar, arayışlar tələb edildikdə Banka 

müvafiq sübutları, arayışları təqdim etmək; 

8.17.3.2. Saxlanc predmetinə Bank tərəfindən tutma yönəldildikdə tələbi (öhdəliyi) icra edərək (ödəyərək), predmetin 

satışının dayandırılmasını tələb etmək; 

8.17.3.3. Girovda olması və ya tələb yönəldilməsi halı istisna olmaqla müqavilə müddəti bitdikdə, 2 (iki) iş günü müddəti 

ərzində saxlanc predmetini Bankdan geri təhvil almaq. 

8.17.3.4. Bu şərtlər toplusunun, xüsusi müqavilənin tələblərinə uyğun olaraq  bildirişi aldıqda, Banka müraciət etmək.  

8.17.3.5. Rekvizitlərində (ünvan, telefon, şəxsiyyət vəsiqəsi və s.) hər hansı dəyişiklik baş verdikdə, bu barədə Bankı bu 

dəyişiklik baş verdiyi gündən 3(üç) gün ərzində məlumatlandırmaq;  

8.17.3.6. Bu şərtlər toplusundan, xüsusi müqavilədən və qanunvericilikdən irəli gələn digər vəzifələr;  

8.17.4.  Müştərinin hüquqları: 

8.17.4.1. Öz arzusuna görə Bankın saxlancında olan saxlanc predmetini sığortalamaq.  

8.17.4.2. Saxlanc predmeti üzərində qanunla icazə verilən hədlərdə və Bankın yazılı razılığı əsasında sərəncam vermək 

(satmaq, bağışlamaq, girov qoymaq, dəyişdirmək və s);  

8.17.4.3. Bu şərtlər toplusundan, xüsusi müqavilədən və Azərbaycan Respublikasının qanunvericiliyindən irəli gələn digər 

hüquqlar.  

8.18. Saxlanc predmetinin qaytarılma şərtləri: 
8.18.1. Bu şərtlər toplusunda, xüsusi müqavilədə müəyyənləşdirilmiş müddət tamam olduğu gündən ən geci 2 (iki) iş günü 

ərzində saxlanc predmeti Müştəri tərəfindən təhvil-təslim aktı əsasında geri götürülməlidir (saxlanc predmetinin girovda 



olması və ya tələb yönəldilməsi, Bankın və ya üçüncü şəxlərin mülkiyyətinə keçməsi halları istisna olmaqla).  

8.18.2. Saxlanc predmeti geri götürülmədikdə, iki gün tamam olduğu gündən etibarən saxlanc predmetinin Müştəri 

tərəfindən Bankdan təhvil götürüləcəyi və ya satılacağı günədək, saxlanc predmetinin xüsusi müqavilədə müəyyən edilmiş 

dəyərinin illik 5%-i dəyərində saxlama xərci (xidmət haqqı) hesablanır və həmin xərc saxlanc predmeti təhvil götürüldüyü 

gün Banka ödənilməlidir. Müştəri həmin xidmət haqqını ödəməkdən imtina etdikdə Bank saxlanc predmetini geri 

verməkdən imtina edə, saxlanc predmeti satıldıqda həmin xidmət haqqını satışdan əldə olunmuş məbləğdən çıxa bilər. Bu 

mümkün olmadıqda saxlama xidmət haqqının Müştərinin digər əmlakından  ödənilməsi üçün məhkəmədə iddia qaldırıla 

bilər. 

8.18.3. Müqavilənin 8.8-ci bəndində müəyyən edilmiş iki günlük müddətin bitdiyi gündən 5 (beş) il ərzində saxlanc 

predmeti geri götürülməzsə Bank saxlanc predmetinin sahibsiz hesab edilməsi və/və ya satılması tələbi ilə məhkəmədə 

iddia qaldıra bilər. Satışdan daxil olan pulun bir hissəsi Bankın saxlama xərclərinə, qalan hissəsi isə mənfəətinə keçirilir.  

8.18.4. Saxlanc predmeti Müştəriyə bütün əsaslar üzrə Bank qarşısında olan icra edilməmiş öhdəliklər icra edildikdən sonra 

qaytarılır o şərtlə ki, saxlanc predmeti Bankın və üçüncü şəxsin mülkiyyətinə keçməmiş olsun. 

8.19. Tərəflərin məsuliyyəti: 

8.19.1. Bank saxlanc predmetinin salamatlığına və tamlığına görə yalnız o halda məsuliyyət daşıyır ki, belə hallar Bankın 

qəsdən və ya qərəzli təqsirindən baş vermiş olsun. 

8.19.2. Əgər saxlanc predmetinin salamatlığının pozulması yerləşdirilmiş predmetlərin daxili xüsusiyyətləri və ya fiziki-

kimyəvi quruluşundan irəli gələn səbəblər nəticəsində baş vermişdirsə, Bank məsuliyyət daşımır. 

8.19.3. Əgər Müştəri Bankın saxlancına qanunla qadağan edilmiş, yüklü edilmiş və s. əşyaları yerləşdirərsə bununla bağlı 

bütün mümkün zərər üçün (o cümlədən, Banka və üçüncü şəxslərə dəyən zərər daxil olmaqla, lakin bununla 

məhdudlaşmadan) məsuliyyət daşıyır və Bankın hər hansı məsuliyyəti istisna olunur. Belə olan halda bütün iddialara və 

tələblərə Müştəri cavab verəcəkdir. Üçüncü şəxslərin saxlanc predmetinə vurduğu zərərə görə həmin şəxslər Bank və 

Müştəri qarşısında məsuliyyət daşıyır.  

8.19.4. Bu şərtlər toplusundan, xüsusi müqavilədən irəli gələn öhdəliklərin vaxtında və lazımi qaydada icra olunmasına 

görə tərəflər Azərbaycan Respublikasının qanunvericiliyinə uyğun məsuliyyət daşıyırlar. 

9. Depozit seyfinin icarəsinə dair şərtlər  

9.1. Depozit seyfinin icarəsi dedikdə, xüsusi eyniləşdirmə nömrəsi olan seyfin (dəmir qutunun) Müştərinin müddətli 

istifadəsinə verilməsi başa düşülür. Müştəri icarəyə götürdüyü vaxtdan etibarən, seyfdən bilavasitə istifadə edib-

etməməsindən asılı olmayaraq Banka icarə haqqı ödəyir.  

9.2. Depozit seyfi daşınmaz formadadır və Bankın xüsusi saxlama yerlərində mühafizə olunur. Seyf bilavasitə müştəriyə 

verilmir və müştəri tərəfindən bankın saxlama yerlərindən kənara aparıla bilməz.  

9.3. Müştəri depozit seyfinin icarəsinə dair xüsusi müqavilə bağlamaqla, istifadəyə (icarəyə) götürdüyü seyfdə pul 

vəsaitlərini, qiymətli kağız, metal və daşları, habelə qanunvericilikdə qadağan edilməmiş digər əşyaları saxlaya bilər. Bu 

zaman seyfin mülkiyyətçisi Bank, seyfdə saxlanılan əşyaların mülkiyyətçisi isə müştəri hesab edilir.  Xüsusi müqavilə 

imzalandığı andan müştəri seyfdən xüsusi müqavilədə və bu şərtlər toplusunda nəzərdə tutulmuş şərtlərlə istifadə hüququ 

əldə edir. 

9.4. Seyfin icarəyə verilməsini nəzərdə tutan xüsusi müqavilə imzalandığı andan dərhal sonra Bank həmin seyfin açarının 

və seyf otagına giriş hüququ verən sənədin müştəriyə verilməsini təmin edir. Açarın, seyfin və seyf otağına giriş hüququ 

verən sənədin müştəriyə təhvil verilməsi və onun istifadəyə yararlı vəziyyətdə olması Təhvil-təslim aktı ilə rəsmləşdirilir. 

Seyfin açarının biri və giriş hüququ verən sənəd müştəridə, seyfin digər açarı, buraxılış vərəqəsi və seyf Bankda saxlanılır.   

9.5. Seyfdən istifadə (icarə) müddəti tam aylarla müəyyən edilir. Yəni müştəri seyfdən 1 aydan az istifadə etmək istəyirsə 

və ya istifadə etmişdirsə, tam ay üçün haqq ödəməlidir. 

9.6. İcarə (istifadə) müddəti 1 (bir) ildən artıq olmadıqda komissiya haqqı bütün istifadə müddətinə görə qabaqcadan, icarə 

(istifadə) müddəti 1 (bir) ildən çox olduqda hər il üçün icarə haqqı qabaqcadan tutulur. Xüsusi müqavilədə komisyonun 

ödənilməsinin fərqli qaydası nəzərdə tutula bilər.  

9.7. Müştəri istifadə (icarə) müddəti bitdikdən sonra öz əmlakını geri götürməlidir. Əgər bu tələbə əməl edilməzsə bu 

zaman icarə haqqı əvvəlki müddət üçün nəzərdə tutulmuş icarə haqqının iki misli ilə hesablanır.  Lakin, Bank və müştəri 

müqavilə müddətinin uzadılması ilə əlaqədar gəldikləri razılıq istisna təşkil edir. 

9.8.  Müştəri Banka bu müqavilə ilə müəyyən edilmiş icarə haqqının onun bankda olan hesabından akseptsiz qaydada 

tutulması hüququnu verir. İcarə haqqı müştərinin hesabından tutulduqda, Bank bu barədə onu məlumatlandırır. 

9.9.  Seyf istifadəyə (icarəyə) verilərkən müştəri icarə müddətindən asılı olmayaraq _____ (__________) manat 

məbləğində vəsaiti sığorta məbləği kimi Bankdakı cari hesabına mədaxil etməlidir. Bu vəsait aşağıda qeyd olunan hallarda 

Bank tərəfindən mübahisəsiz qaydada  silinə bilər: 

- Bankın əmlakı (açar, kilid, seyf) itirildikdə və ya zədələndikdə; 

- Seyfin istifadə (icarə) müddəti başa çatdıqdan sonra 5 iş günü ərzində müştəri açarları Banka təhvil vermədikdə və 

ya 5 iş günü ərzində icarə haqqını ödəmədikdə; 

 



9.10. Tərəflərin hüquq və vəzifələri; 

9.10.1. Müştərinin hüquqları: 

9.10.1.1. Pul vəsaitlərinin, qiymətli kağız, metal və daşların, habelə qanunvericilikdə qadağan edilməmiş digər əşyaların 

saxlanılması üçün icarəyə götürdüyü seyfdən istifadə etmək; 

9.10.1.2. Seyfin istifadəyə yararlı vəziyyətdə  verilməsini tələb etmək; 

9.10.1.3. Azərbaycan Respublikasının qanunvericiliyi və bu müqavilə ilə nəzərdə tutulmuş qaydada qanunvericilikdə 

müştəriyə aid digər hüquqlara malik olmaq. 

9.10.2. Müştərinin vəzifələri: 

9.10.2.1. Seyfdən xüsusi müqaviləyə və bu şərtlər toplusuna uyğun şəkildə istifadə etmək;  

9.10.2.2. İcarə haqqını vaxtlı-vaxtında ödəmək; 

9.10.2.3. Bankın məlumatı olmadan seyfi üçüncü şəxslərin istifadəsinə verməmək; 

9.10.2.4. Seyfin açarlarının nüsxəsini çıxarmamaq və açarı yalnız öz nümayəndəsinə vermək; 

9.10.2.5. Bu müqaviləyə xitam verildikdən sonra Seyfi istifadəyə yararlı vəziyyətdə Banka təhvil vermək; 

9.10.2.6. Seyfdə silah, narkotik, psixatrop, partlayıcı, radioaktiv, kimyəvi və zəhərləyici maddələr, habelə qanunvericilikdə 

saxlanılması və ya dövriyyəsi qadağan edilmiş digər əşyaları saxlamamaq; 

9.10.2.7. Seyfdən təyinatı üzrə istifadə etmək, seyfdə hər hansı bir dəyişiklik etməmək və yenidənqurma işləri aparmamaq, 

seyfin və onun açarının korlanmasına yol verməmək; 

9.10.2.8. Bankın seyfinin icarəyə verilməsi qaydalarına riayət etmək; 

9.10.2.9. Seyfdən istifadə ilə bağlı Bankın mütəxəssislərinin göstərişlərinə əməl etmək; 

9.10.2.10. Seyfin və onun açarının korlanması, həmçinin açarların itirilməsi hallarında bu barədə Bankı məlumatlandırmaq; 

9.10.2.11. Seyfə və onun istifadəsi ilə əlaqədar özünün və ya nümayəndəsinin Banka vurmuş olduğu zərəri tam həcmdə 

ödəmək; 

9.10.2.12. Xüsusi müqavilənin və bu şərtlər toplusunun icrasından irəli gələn digər vəzifələri daşımaq; 

9.10.3. Bankın hüquqları: 
9.10.3.1. İcarəyə götürülən seyf müştərinin təqsiri üzündən qəsdən və ya onun ehtiyatsız hərəkətləri nəticəsində 

zədələndikdə, müştəridən seyfin təmir edilməsi və ya bərpa edilməsi ilə bağlı çəkiləcək xərclərin, habelə vurulmuş zərərin 

əvəzinin ödənilməsini tələb etmək; 

9.10.3.2. Müştəri tərəfindən icarəyə götürülmüş seyfin açarları itirildikdə müştərinin vəsaiti hesabına seyfin qıfılını 

yeniləmək; 

9.10.3.3. Müştəri seyfdə silah, narkotik, psixatrop, partlayıcı, radioaktiv, kimyəvi və zəhərləyici maddələr, habelə 

qanunvericilikdə saxlanılması və ya dövriyyəsi qadağan edilmiş digər əşyaları saxladığı aşkar edildikdə müqaviləni 

birtərəfli qaydada ləğv etmək və bu halların qarşısıni almaq məqsədilə Azərbaycan Respublikasının qanunvericiliyində 

nəzərdə tutulmuş tədbirləri həyata keçirmək; 

9.10.3.4. Müştəri icarə haqqının ödənilməsini 1 aydan çox gecikdirdikdə Müştəriyə bu barədə xəbərdarlıq etmək və bundan 

sonra icarə haqqı tam məbləğdə ödənilənədək Müştərinin istifadə hüququnu məhdudlaşdırmaq; 

9.10.3.5. Seyfə təhlükəsizlik baxımından şübhə doğuran əşya qoyulduqda Müştərinin iştirakı ilə seyfə qoyulanlara vizual 

baxış keçirmək; 

9.10.3.6. Xüsusi müqavilədən və bu şərtlər toplusundan irəli gələn, eləcə də qanunvericilikdə qadağan edilməmiş digər  

hüquqlara malik olmaq. 

9.10.4. Bankın vəzifələri: 
9.10.4.1. Seyfi  Müştəriyə icarəyə vermək və həmin seyfin mühafizəsini təmin etmək. 

9.10.4.2. Müştərinin və onun səlahiyyətli nümayəndəsinin seyfdən maneəsiz istifadə etməsini təmin etmək; 

9.10.4.3. Seyfdə saxlanılan əşyaların toxunulmazlığını təmin etmək; 

9.10.4.4. Seyfdən istifadə üçün müştərini və onun səlahiyyətli nümayəndəsini saxlanc yerinə buraxmaq; 

9.10.4.5. Seyfdə saxlanılan əşyalara təqsirli olaraq vurduğu zərərə görə müştəri qarşısında məsuliyyət daşımaq; 

9.10.4.6. Xüsusi müqavilənin və bu şərtlər toplusunun icrası ilə əlaqədar üzərinə düşən digər vəzifələri daşımaq. 

9.11. Seyfin icarəyə verilməsi müştərinin müraciəti və bağlanılmış xüsusi müqavilə  əsasında təmin edilir. Xüsusi müqavilə 

bağlandığı andan etibarən bu şərtlər toplusu xüsusi müqavilənin tərkib hissəsinə çevrilir. 

9.12. Müqavilə bağlandığı gün seyf yararlı vəziyyətdə, açarı ilə birlikdə Müştəriyə təhvil verilir və tərəflər arasında təhvil-

təslim aktı imzalanır. Həmin tarixdən sonra müştəri iş günləri ərzində seyfdən istifadə edə, Bankın nümayəndəsinin iştirakı 

ilə seyfi aça, əşyaları qoya və ya götürə bilər; 

9.13. Seyfin açarı müştəri tərəfindən itirildikdə və ya hər hansı formada sahibliyindən çıxdıqda, bu barədə O Banka dərhal 

yazılı məlumat təqdim etməlidir. Müştərinin yazılı məlumatı olduqda müraciətin daxil olduğu gün, bu mümkün olmadıqda 

isə növbəti gün Bank Müştərinin icarəsinə verilmiş Seyfdən istifadəyə qadağa qoyur. Bank tarifləri ilə müəyyən edilmiş 

cərimə ödənildikdən sonra Müştərinin icarəsinə verilmiş seyf açılır və onun içindəki əşyalar başqa seyfə keçirilməklə 

müştəriyə yeni seyfin açarları təqdim edilir. Bu halda bu müqaviləyə müvafiq dəyişiklik edilməklə yeni seyfə və açara görə 

Təhvil-təslim aktı bağlanır. 

9.14. Seyfdən istifadəyə görə icarə haqqının ödənilməməsi, müştərinin seyfdən istifadə hüququnun məhdudlaşdırılması və 

icarə haqqı ödənilənədək seyfdəki əşyaların Bankda saxlanılması üçün əsasdır. 



9.15. Müştəri Bankdakı seyfindən istifadə hüquqlarını üçüncü şəxslərə nümayəndəsinə(lərinə) etibar edə bilər. Bu halda 

aşağıdakı hərəkətlər edilməlidir: 

 Nümayəndə notarial qaydada təsdiq edilmiş etibarnamə təqdim etməlidir; 

 Müştəri hüquqi şəxs olduqda - nümayəndə tərəfindən hüquqi şəxsin adından ona verilmiş etibarnamə təqdim 

edilməlidir. Bu zaman hüquqi şəxsin adından verilmiş etibarnamə hüquqi şəxsin rəhbəri tərəfindən imzalanmalı və 

hüquqi şəxsin möhürü ilə təsdiq edilməlidir; 

 Nümayəndənin səlahiyyətlərini təsdiq edən etibarnamədə nümayəndənin müştəriyə məxsus əşyaları götürmək, 

istifadə etmək və ya sərəncam vermək hüquqları göstərilməlidir; 

 Fiziki şəxs qismində çıxış edən müştəri öldükdə, hüquqi şəxs qismində çıxış edən müştəri ləğv edildikdə bu 

müqaviləyə xitam verilir. Bu halda bu müqavilə üzrə seyfə qoyulmuş əşyaların götürülməsi hüququ müştərinin 

vərəsəsi (varisi) tərəfindən müvafiq sənədlərin təqdim edilməsi yolu ilə həyata keçirilməlidir;  

 Vərəsə seyfdən istifadə üçün Banka vərəsəlik şəhadətnaməsini və müştərinin ölümü haqqında şəhadətnaməsinin 

notarial qaydada təsdiq edilmiş surətini təqdim etməlidir; elektron notariat sistemi vasitəsi ilə yoxlanması mümkün 

olduqda sənədlərin adi surəti də təqdim edilə bilər.  

 Səbəbindən asılı olmayaraq vərəsələr tərəfindən seyfdən əmlakın götürülməsi müqavilənin bitmə tarixindən sonra 

həyata keçirilərsə, bu zaman vərəsə əlavə istifadə dövrü üçün bu müqavilədə nəzərdə tutulmuş aylıq ödəniş haqqı(nın 

3 misli) nəzərə alınmaqla icarə haqqı ödəyir;  

9.16. Bank seyfin və onun içərisindəki əşyaların təhlükəsizliyinə, əşyaların qorunmasına, saxlanmasına, onun tərkibinə və 

s. görə yalnız xüsusi müqavilədə nəzərdə tutulmuş hallarda və qaydada məsuliyyət daşyır.  

10. FATCA 

10.1. Azərbaycan Respublikasının qoşulduğu beynəlxalq Saziş Bankdan müəyyən olunmuş elektron formada qeydiyyatdan 

keçərək ABŞ-ın Daxili Gəlirlər İdarəsi (“IRS”) ilə əməkdaşlıq etməyi, müştərilərlə bağlı təsnifləşdirmə və yoxlama 

tədbirlərini həyata keçirməyi, illik əsasda müəyyən olunmuş ABŞ şəxsləri haqqında vergi orqanına hesabat təqdim etməyi 

tələb edir.  Sazişə əsasən Bank həmçinin tələb olunduğu halda iştirakçı olmayan maliyyə institutlarının gəlirlərindən 30% 

dərəcəsi ilə ödəmə mənbəyində vergini tutub İRS-ə köçürmək öhdəliyi daşıyır (FATCA).   

10.2. Bank Müştərinin FATCA məqsədləri üçün təsnifləşdirilməsi və FATCA statusunun aydınlaşdırılması məqsədilə ona 

müvafiq sorğu anket forması, W8-BEN, W8-BEN-E, W9 və digər aidiyyəti ABŞ formalarını təqdim edə bilər.  Lazım olan 

məlumatlar Müştəri tərəfindən Banka təqdim edilmədikdə, Bank hesab açmaqdan imtina edə və mövcud olan hesabı bağlaya 

bilər. Müştəri  FATCA məqsədləri üçün Banka təqdim etdiyi məlumatların düzgünlüyü və tamlığı üçün məsuliyyət daşıyır. 

Müştəri bu məlumatlar yanlış olduqda və ya dəyişdikdə 30 gün ərzində yeni məlumatları banka təqdim edəcəyini öhdəsinə 

götürür. Bank bu cür yanlış və səhv məlumatlardan doğan zərərlər və mənfi nəticələrə görə heç bir məsuliyyət daşımır.  

10.3. Müştəri xüsusi müqaviləni imzalamaqla Bankda özünə məxsus olan bank hesabları ilə bağlı istənilən məlumatın vergi 

orqanına, habelə Sazişə uyğun olaraq aidiyyatı təşkilatlara (və ya onun nümayəndəsinə) verilməsinə razı olduğunu və 

məlumatın verilməsinin məqsədi barədə məlumatlı olduğunu bəyan edir. 

10.4. Bu şərtlər toplusunda FATCA ilə bağlı müəyyən edilmiş hallar bütün bank xidməti növlərinə tətbiq edilir.  

11. Tərəflərin məsuliyyəti 

11.1. Bank Müştərinin əməliyyatlarının vaxtında və lazımi qaydada aparılmasına görə məsuliyyət daşıyır.  

11.2. Müştəri Banka təqdim etdiyi məlumatların və telefon nömrəsinin düzgünlüyünə, eləcə də xüsusi müqavilədə və bu 

şərtlər toplusunda nəzərdə tutulmuş öhdəliklərə əməl etməyə görə məsuliyyət daşıyır.  

11.3. Müştəri bu müqavilədə nəzərdə tutulmuş hallarda məlumatı vermədikdə, habelə müqavilənin və qanunvericiliyin 

tələblərini pozduqda, xidmətdən qeyri-leqal məqsədlər üçün istifadə etdikdə, təqdim etdiyi şəxslər (istifadəçilər) tərəfindən 

onun maraqlarına zidd istifadə edildikdə yaranan zərərə/ziyana görə Bank məsuliyət daşımır. 

11.4. Bu müqavilədə nəzərdə tutulmuş tələblər və şərtlər pozulduqda Bank o halda məsuliyyət daşıyır ki, pozuntuya səbəb 

olan hallara qəsdən yol verilmiş olsun. 

11.5. Fors-major baş verdikdə Tərəflər məsuliyyətdən azad edilir, o halda ki, məlumatlı tərəf qarşı tərəfi dərhal yazılı qaydada 

məlumatlandırmış olsun. Fors-major dedikdə təbii fəlakətlər, səlahiyyətli orqanın qərarı, məhkəmə qərarı, habelə qarşısı alına 

bilməyən hadisələr və hallar başa düşülür.    

11.6. Bu şərtlər toplusunda tərəflərin məsuliyyəti ilə müəyyən edilmiş hallar bütün bank xidməti növlərinə tətbiq edilir. 

12. Fors-major hallar 

12.1. Bank baş vermiş qarşısı alına bilməyən hallar nəticəsində (təbii fəlakətlər, yanğın, dövlət və digər səlahiyyətli orqanların 

sərəncamları, karantin, habelə texnika, kommunikasiya və proqram təminatı üzündən yaranmış problemlər, müharibə və 

hərbi əməliyyatlar, sel, daşqın, zəlzələ, epidemiya, pandemiya  və s.) xüsusi müqavilə və bu şərtlər toplusu üzrə öz 

öhdəliklərinin tam və ya qismən yerinə yetirilməsinə görə məsuliyyət daşımır. 



12.2. Bu şərtlər toplusunun 12.1-ci bəndində göstərilən halların mövcud olduğu müddət ərzində müqavilənin icrası mümkün 

olmadıqda, onun icrası həmin müddətə dayandırılır və qeyd olunan hallar aradan qalxdığı təqdirdə tərəflərin razılığı ilə 

müqavilə davam edə bilər və ya müqaviləyə xitam verilə bilər. 

12.3. Bu şərtlər toplusunda fors-majorla bağlı müəyyən edilmiş hallar bütün bank xidməti növlərinə tətbiq edilir. 

 

13. Şərtlər toplusunun müddəti, şərtlərinin dəyişdirilməsi  

və ləğv edilməsi qaydası 

13.1. Bu şərtlər toplusu oferta xarakteri daşımaqla bank xidmətindən istifadə etmək istəyən şəxslərə kütləvi şəkildə 

ünvanlanır. Müştəri konkret bank xidmətinin göstərilməsinə dair xüsusi müqaviləni imzaladıqda bu şərtlər toplusu (oferta) 

məhz həmin müştəri tərəfindən aksept edilmiş hesab edilir və hazırki şərtlər toplusu müştəri tərəfindən imzalanmış hesab 

edilir. Bu şərtlər toplusu xüsusi müqavilə imzalandığı andan onun tərkib hissəsi hesab edilir və fərdi qaydada xüsusi 

müqaviləni imzalamış şəxsə münasibətdə qüvvəyə minir. Xüsusi müqavilə hər hansı əsasla ləğv edildikdə həmin müştəriyə 

münasibətdə bu şərtlər toplusu da qüvvədən düşür.   

13.2. Əgər müştəri bir neçə xüsusi müqavilə imzalamışdırsa (əmanətə dair xüsusi müqavilə, saxlamaya dair xüsusi müqavilə 

və s), həmin xüsusi müqavilələrdən biri ləğv  (və ya etibarsız) olduqda, hazırki şərtlər toplusu bütövlükdə deyil, ləğv olunan 

bank xidmətinə dair hissəsi qüvvədən düşür. Müştəri şərtlər toplusunun hansısa şərtini dəyişdirməklə bağlı banka müraciət 

etdikdə, Bank Müştərinin müraciətinə əsasən dəyişiklik apara və ya dəyişiklik aparmaqdan imtina edə bilər.  

13.3. Bank  bu şərtlər toplusunu müştərilərə əlavə məlumat vermədən, internet səhifəsində elan verməklə istənilən vaxt 

dəyişə və yeni şərtlər müəyyən edə bilər. Dəyişdirilmiş və ya yeni əlavə edilmiş şərtlər həm mövcud həm də gələcək 

müştərilərə tətbiq edilir. Mövcud müştəri yeni şərtlərlə münasibətləri davam etdirmək istəməzsə, dərhal Banka məlumat 

verərək xüsusi müqaviləni ləğv etdirməlidir. Xüsusi müqavilə ləğv edilməzsə, şərtlər toplusu qüvvədə qalır.  

13.4. Bu şərtlər toplusunda müddət, şərtlərin dəyişməsi və ləğvinə dair müddəalar bütün bank xidməti növlərinə tətbiq edilir.  

 

14. Digər şərtlər 

14.1. Müştəri xüsusi müqavilə imzalandığı andan Bankın onun fərdi məlumatlarının toplanmasına, emal edilməsinə, 

saxlanmasına, xüsusi müqavilənin və bu şərtlər toplusunun məqsədləri üçün istifadə edilməsinə,  habelə cinayət yolu ilə əldə 

edilmiş pul vəsaitinin və digər əmlakın leqallaşdırılması və terrorçuluğun maliyyələşdirilməsinə dair qanunvericliyin 

tələblərinə uyğun olaraq təqdim edilməsinə, aidiyyatı orqanlara veriməsinə,  barəsində hesabat hazırlanmasına icazə verdiyini 

qəbul edir. Bank bu məlumatları toplayarkən, istifadə edərkən və aidiyatı üzrə təqdim edərkən “Fərdi məlumatlar haqqında” 

Azərbaycan Respublikasının Qanununun tələblərinə riayət edəcəyini öhdəsinə götürür.  

14.2. Müştəri SMS bildiriş xidmətindən istifadə etdikdə, Bankın tariflərinə uyğun olaraq aylıq xidmət haqqı ödəməlidir.  

14.3. Müştəri tərəfindən Müştərinin Eyniləşdirilməsi üçün Anket forması (MEA) imzalanır. Həmin Anket müştəriyə dair 

bütün fərdi məlumatları və müştəri ilə əlaqə vasitələrini özündə əks etdirir. 

14.4. Müştəri Bank tərəfindən təqdim olunan bu şərtlər toplusunda qeyd edilmiş e-xidmətlər vasitəsilə məsafədən xidmət 

aldığı zaman müraciət və/və ya aidiyyatı sənədlərin Müştərinin eyniləşdirilməsi üçün Anket formasında (MEA) təqdim 

olunan identifikasiya məlumatlarından istifadə edilməklə təsdiq olunmasına razılığını bildirir.  

14.5. Müştəri bu xüsusi müqaviləni imzalayarkən bu şərtlər toplusu ilə tanış olur və xüsusi müqaviləni imzalamaqla, həm 

xüsusi müqavilənin həm də bu şərtlər toplusunun şərtlərini qəbul etdiyini təsdiq edir.  

14.6. Müştəri Bank tərəfindən hüquqları pozulduğu və ya iradı olduğu halda, TuranBank ASC-nin İstehlakçıların 

hüquqlarının müdafiəsi şöbəsinə (+994 (12) 510 79 11/22; +994 (12) 935 məlumat (çağrı) mərkəzi vasitəsi ilə; 

(www.turanbank.az) və ya Azərbaycan Respublikasının Mərkəzi Bankına (+994 12 493 50 58 nömrəsi və +994 12 966 

qaynar xətti vasitəsi ilə) müraciət edə bilər. Əgər kart, məlumatları oğurlanarsa və ya iradəsinə zidd olaraq hər hansı formada 

istifadəsindən çıxarsa, eləcə də hər hansı neqativ hallar baş verərsə, Müştəri dərhal Bankın Məlumat Mərkəzinə, eləcə də 

( +994 (12) 194, +994 (12)598 4697) nömrə vasitəsi ilə Kart Prosessinq təşkilatına məlumat verməlidir. 

14.7. Bu bənddə qeyd edilən müddəalar bütün bank xidməti növlərinə tətbiq edilir.  

 

 

http://www.turanbank.az/

